
SƐDEƐƆBƆFOƆ NO BAA ME

NKYƐN, NE N’AHYƐDEƐ

 Na anuanom no asɛ…Me hunu mfidie pii wɔ fam ha, na
wɔbɛkyere yei, saa ara. Bere biara a mo pɛ sɛ mo hunu deɛ

Honhom Kronkron no ka kyerɛɛ mo no, monhunu anuanom a
wɔwɔ ha yi a wɔwɔ saa mfidie a wɔde kyere kasa yi, wɔbɛtumi
abɔ ne nyinaa, na mobɛtumi anya deɛ ɛhia mo pɛpɛɛpɛ. Na hwɛ
na hunu sɛ ɛrenyɛ hɔ sɛdeɛ Ɔkaaeɛ pɛpɛɛpɛ a, wahunu. Sɛ wo te
sɛ ɔrebobom sɛ “SƐDEƐ AWURADE SEƐ NIE, ‘Biribi, anaa yei
ne ɛkwan yei,’” anaa hwehwɛmu na hwɛ sɛ ɛyɛ nokorɛ anaa ɛnte
saa. Wohunu? Ɛyɛ saa kwan no ara so bere biara.
2 Afei, yɛrekɔ akyire kakra…Nam’ani agye anadwo yi sɛ yɛn
nnɔɔso wɔ ha. Yɛn nyinaa yɛ efie nnipa, yɛn yɛ saa anaa? Yɛn
yɛ, yɛn mu biara nni hɔ a yɛyɛ, ahɔhoɔ. Yɛn nyɛ…Mɛtumi de
me Kentucki kasa ayɛ adwuma na manya atenka sɛ me wɔ efie
seesei, ɛfiri sɛ yɛyɛ—yɛyɛ ara…Na ɛnyɛ sɛ merebu Kentucki
kasa no animtia seesei, sɛ obi wɔ ha a ɔfiri Kentucki a. Obi wɔ ha
a ɔfiri Kentucki anaa? Ma wo nsa so. Ka sɛ! Ɛsɛ sɛ me nya atenka
sɛdeɛmewɔ efie, ɛnsɛ sɛmenya anaa? Saa yɛ paa yie.
3 Na me maame wɔ beaɛ bi a na nnipa da. Na me kɔɔ hɔ da
koro bi kɔ hwɛɛ adeɛ…Ɛhɔ na na nnipa pii da, na ɛpono kɛseɛ,
tentene bi si hɔ. Na me kaa sɛ, “Yɛn mu dodoɔ sɛn na yɛfiri
Kentucki wɔ ha, mo nsɔre ngyina hɔ.” Obiara sɔre gyinaa hɔ. Na
me kɔɔ asɔre saa anadwo no, m’asɔre, na me bisaa sɛ, “Yɛn mu
dodoɔ sɛn na yɛfiri Kentucki wɔ ha?” Obiara sɔre gyinaa hɔ. Enti
me kaa sɛ, “Ɛyɛ, saa yɛ paa.” Asɛmpakafoɔ no ayɛ adwuma yie
paa, enti ɛyɛ yɛn anisɔ paa.
4 Afei, wɔ Romanfoɔ Nwoma nomu, ti 11 ne nyiyimu 28 no. Tie
akenkansɛm a ɛfiri Twerɛsɛm nomu yie seesei.

Asɛmpa no fam deɛ, mo nti wɔyɛ atamfoɔ: na eyie no
fam deɛ, wɔyɛ adɔfoɔ de…ma agyanom no nti.

Ɛfiri sɛ ahonu nni Nyankopɔn adom akyɛdeɛ ne ne frɛ
no mu.

5 Momma yɛnmmɔmpaeɛ. Awurade, boa yɛn anadwo yi seesei
a yɛ de obuo rebɛn yei, yɛ de yɛn akoma nyinaa, wɔ nokorɛ mu,
de ma W’animuoyam nko ara berɛ a yɛreka nsɛm yi. Na boa me,
Awurade, na fa nsɛm a ɛsɛ sɛ me ka nko ara hyɛ m’adwene mu
ne dodoɔ a ɛsɛ sɛ wɔka. Ma me nyae sɛ Wo berɛ so a. Me serɛ sɛ
akoma biara bɛgye nsɛm yi na ayɛ mfasoɔ de ama ayarefoɔ ne
wɔn a wɔwɔ adehiadeɛ wɔ atiefoɔ yi mu. Me bisa yei wɔ Yesu
Kristo Din mu. Amen.

6 Afei, me pɛ sɛ me kɔ asɛm yi so berɛ a yɛyɛ kakraa bi yi.
Na—na mɛbɔ mmɔden sɛ me mma mo nkyɛre, me de me wɔkye
reto ha na mabɔ mmɔden sɛ mo bɛfiri ha bere pa mu sɛdeɛ mo
bɛtumi asane aba ɔkyena anadwo. Afei, mo mmɔ mpaeɛ. Me
nnwene sɛ abarimaa no kyekyɛɛ nkrataa nompo. Mammisa no sɛ
ebia ɔno…Na sɛ wɔanyɛ anaa ebia wɔyɛɛe anaa wɔanyɛ a, ɛnyɛ
hwee. Yɛ wɔ nkrataa wɔ ha sɛ ɛteɛ biara sɛ ɛsɛ sɛ yɛfrɛ bi a. Enti,
sɛ ɛnyɛ saa a, adɛn, yɛbɛhwɛ deɛHonhomKronkron bɛka.
7 Afei, sɛ mobɛtie no yie a…Afei, yei bɛyɛ…asɛ me…Ɛyɛ
yɛn kakraa yi a yɛwɔ ha yi, ɛyɛ bere pa sɛ meka yei, ɛfiri sɛ
ɛfa—ɛfa me ara me nnipadua ho. Na ɛno nti na me kenkenee saa
Twerɛsɛmyi anadwo yi, sɛdeɛmo bɛhunu sɛ akyɛdeɛ ne ɔfrɛ nnyɛ
adeɛ bi a obiara bɛtumi anya.
8 Paulo rekasa wɔ ha, ɔkaa sɛ, “Yudafoɔ no, sɛdeɛ Asɛmpa no
teɛ no, wɔfiraa wɔn ani firii Nyankopɔn ho, sɛ, yɛn nti.” Mmom
nyiyimu a yɛfirii soɔ no, kaa sɛ, “Israel nyinaa bɛnya nkwa.”
Israel nyinaa bɛnya nkwa. Sɛdeɛ eyie no teɛ no, AgyaNyankopɔn
no adɔ wɔn na wɔfiraa wɔn ani sɛ yɛn Amanamanmufoɔ bɛnya
adwensakyera mu kwan seesei, sɛ, ɛnam Abraham so, n’Asefoɔ
bɛtumi ahyira wiase nyinaa sɛdeɛ N’Asɛm teɛ. Hwɛ sɛdeɛ
Nyankopɔn si di ne ho so? N’Asɛn no ɛsɛ sɛ ɛyɛ hɔ. Ɔrentumi nyɛ
biribi foforɔ biara. Na afei yɛ, ɛnam…Onyankopɔn ayi yɛn; Ɔno
na ɔyii Yudafoɔ no; na Ɔno…
9 Yeinom nyinaa yɛ Nyankopɔn nim a ɔnim adeɛ nyinaa dada.
Berɛ a Ɔkaa deɛ ɛbɛsi faa wɔn ho no, na Ɔnim dada. Afei,
Nyankopɔn, sɛdeɛ ɔbɛyɛ Nyankopɔn nti, na Ɔfiri mfitiaseɛ nim
awieɛ no anaa na Ɔnyɛ Nyankopɔn a ɔnni ahyɛaseɛ ne awieɛ
no. Ɛnyɛ Nyankopɔn pɛ sɛ obiara bɛyera. Nokorɛ ni ɛnyɛ saa!
Ɔmmpɛ sɛ obiara bɛyera. Nanso mfitiaseɛ a ɛyɛ nna mfitiaseɛ
no, ɛ—ɛ ewiase no, na Nyankopɔn nim pɛpɛɛpɛ wɔn a wɔbɛnya
nkwa ne wɔn a wɔnnya nkwa. Na Ɔmmpɛ sɛ nnipa no bɛyera,
“Ɛnyɛ N’epɛ sɛ obiara bɛyera, mmom ɛyɛ N’epɛ sɛ ɔbɛgye obiara
nkwa,” nanso na Ɔfiri mfitiaseɛ nim wɔn a wɔbɛnya ne wɔn a
wɔnnya. Ɛno nti na Ɔbɛtumi adikan aka sɛ, “Adeɛ yei bɛsi. Saa
adeɛ no bɛsi,” anaa, “Yei bɛyɛ saa. Nnipa yei bɛyɛ saa kwan yi.”
Wohunu?
10 Ɔtumi hunuuɛ ɛfiri sɛ Ɔnni ahyɛase ne awieɛ. Sɛ wo nim deɛ
ɛkyerɛ a, saa ara, “biribiara nni hɔ a Ɔnnim.” Wohunu, Ɔnim.
Ɛyɛ, biribiara nni hɔ a ɛdi berɛ anim, ɛne akyire a berɛ nni
hɔ, wohunu, Ɔdaso ara nim biribiara. Biribiara wɔ N’adwene
mu. Na afei sɛdeɛ Paulo kaa wɔ Romanfoɔ, ti 8 ne 9 no, “Afei
adɛn na Ɔdaso ara hunu mfomsoɔ?” Enti yɛhunu saa, nanso
Oyankopɔn…
11 Te sɛ wɔreka Asɛmpa no. Obi bisaa sɛ, “Onuabarima
Branham, wo gye Saa di?”

Me kaa sɛ, “Hwɛ.”
Ɔkaa sɛ, “Wo yɛ Kalvini.”

Me kaa sɛ, “Me yɛ Kalvini berɛ dodoɔ a Kalvini wɔ Twerɛ
Kronkron no mu.”
12 Afei, mman bi tua Dua no ho, a ɛyɛ Kalvinism, nanso mman
pii tua Dua no ho, nso. Dua wɔ mman boro baako. Na ɔpɛ
sɛ ɔtoaso de wura Daa Banbɔ mu, na ɛno akyire no wɔamane
awura Universalism mu na wɔagyae wo mu ato baabi, ɛnni
awieɛ. Nanso sɛ wo wie Kalvinism a, sane bra bɛhyɛ aseɛ wɔ
Arminianismmu.Wohunu,mman foforɔ tuaDua no ho, namman
foforɔ tua Dua no ho, toaso ara. Ne nyinaa na ɛkabom yɛ Dua no.
Enti me wɔ gyedie wɔ—wɔ ɛno…wɔ Kalvinism mu berɛ dodoɔ
a ɛwɔ Twerɛsɛm no mu.
13 Na me gyedi sɛ na Nyankopɔn nim ansa na wiase fapem
reba, ɔyii N’Asafo wɔ Kristo mu, na ɔkummKristo ansa na wiase
fapem reba. Twerɛsɛm kaa saa, “Ɔyɛ Nyankopɔn Adwamaa a
wɔkummno firi wiase asehyɛ.”Wohunu? Na Yesu kaa sɛ na Ɔnim
yɛn ansa na wiase fapem reba, Paulo kaa sɛ, “Ɔno—Ɔno nim yɛn
na ɔyii yɛn too hɔ maa abayɛ sɛ mma a ɛnam Yesu Kristo so ansa
na wɔrehyɛ wiase ase.” Saa ne Nyankopɔn. Saa ne yɛn Agya no.
Wohunu?
14 Enti ma ɛnteetee, kɔba no redanedane yie, biribiara reba wɔ
bere no mu. Adeɛ baako, ne sɛ, danedane wo ho bi. Na saa ne—
saa ne deɛ ɛyɛ papa wɔ ho, afei wo nim deɛ wo bɛyɛ berɛ a
woredanedane wo ho.
15 Afei, hyɛ no nso seesei, “Akyɛdeɛ ne ɔfrɛ a ahonu nni mu,”
saa kwan no nko ara so na mɛtumi—tumi de me frɛ a ɛwɔ
Awurade mu no ahyɛ Twerɛsɛm mu. Na me wɔ ahotosoɔ sɛ me
wɔ nnamfoɔ ntam anadwo yi a wɔbɛte yei ase yie na wɔrennwene
ho nnipa fam, mmom mobɛtumi anya nteaseɛ na moahunu deɛ—
deɛ Awurade no aka sɛ Ɔbɛyɛ, na moahunu biribi a ɛrekɔso na
mo adi akyire wɔ mu.
16 Afei, mfitiaseɛ no, adeɛ a ɛdikan a mɛtumi akae yɛ
anisoadehunu. Adeɛ a ɛdikan a mɛtumi de madwene akae yɛ
anisoadehunu a Awurade de maa me. Na ɛno yɛ pii, mfrinhyia
pii a atwamu, na me yɛ abarimaa ketewaa bi. Na me kura ɔboɔ
wɔ me nsam.
17 Afei,me srɛmo,mɛtumi akae berɛ a name hyɛ atadeɛ tentene
bi. Me nnim sɛ ebia mo (mo nyinaa) anyini sɛ mo bɛkae berɛ a na
mmarimaa nketewa hyɛ ntadeɛ atentene. Mo mu dodoɔ sɛn na
mo wɔ ha a mokae berɛ a na mmɔfra hyɛ, aane, ntadeɛ atentene?
Ɛyɛ, mɛtumi akae, wɔ me seseɛ dada ketewa a na yɛte mu no mu,
na merewea wɔ fam. Na ɛyɛ obi, me nnim onii korɔ, a ɔbaa mu.
Na Mama ayɛ adwuma ketewa—ketewa a ɛyɛ ribbon bruu wɔ
m’atadeɛ mu. Na afei na merenante kakra. Mmom na merewea
saa berɛ no, na me de nsatea hyɛ asukɔkyeaa a ɛwɔ wɔn nnan ho,
na meredi asukɔkyeaa no wɔ ne nnan ho a me gyina egya no ho,
sɛme ho bɛyɛ hye. Me kae sɛmemaame bɔɔmewɔ ho.

18 Na afei deɛ ɛdi hɔ a mekae, ɛbɛ yɛ sɛ mfie mmienu akyi,
na me wɔ ɔboɔ ketewa bi. Na m’adi bɛyɛ mfie mmiɛnsa, na me
nnuabarima ketewa no nso na ɔnya nnii mfie mmienu. Na yɛ wɔ
abɔntene baabi a wɔaboa nua dada asiniasini agu baabi a wɔde
nua ba na wɔtwitwa mu. Dodoɔ sɛn na wɔkae saa nna no berɛ a
wɔboa nua ano wɔ efie no akyi na wɔtwitwa mu? Adɛn nti na me
hyɛɛ abɔkonmu anadwo yi? Me—mewɔ efie pɛɛ.
19 Afei berɛ a wɔn…Wɔ abɔntene hɔ baabi a wɔpaepae nnyina
no na mman ketewa bi a ɛnam fam wɔ hɔ, ɛfiri nsuo mu. Na
kɔntoa bonsua bi si nsuo no ho baabi a yɛsa nsuo na yɛde gu
bokiti dada bimu, dua bokiti dada bi, na yɛde aba fam.
20 Me kae berɛ a ɛdi awieɛ a me hunuu me, nanabaa ketewa
ansa na ɔrewu, na wanya mfie ɔha ne du. Na berɛ a ɔwuiɛ no, ma
faa no too me nsa so na me sɔɔ ne mu sei ansa na ɔwuiɛ. Ɔde ne
nsa guu me so, na ɔkaa sɛ, “Nyankopɔn nhyira wo kra, ɔdɔfoɔ,
seesei ne daapem,” berɛ a ɔwuiɛ.
21 Na mennwene sɛ na ɔbaa no wɔ a—a ɔno ara ne mpaboa, wɔ
n’abrabɔ mu. Na me kae sɛ merehwɛ no, na mpo berɛ a na me
yɛ abranteɛ no, na mekɔhwɛ wɔn, anɔpa biara ɔbɛsɔre, a ɔnhyɛ
mpaboa, na wafa saa asukɔkyea no mu akɔ nsou no ho, akɔsa
nsuo bokiti ma na wasane nakyi, a ne nan sisi mu. Enti ɛnnyɛ wo
ya, ɔtenaa nkwamu dii mfie ɔha ne du. Enti (aane, owura) na ɔyɛ
paa, pabene paa, nso.
22 Enti afei me kae sɛ anka ɔrebɛka biribi akyerɛ me afa ntɛ bi a
na me papa de di agorɔ berɛ a na ɔyɛ abarimaa. “Na saa abrewa
hiani yi,” me dwenee sɛ, “kwan bɛn so na ɔbɛfa asɔre wɔ saa ɛdan
soro hɔ?” Ɛdan ketewa, dankora-mmienu, na ɛwɔ ɔsoro mpia wɔ
hɔ. Nawɔwɔ ntaaboommienu a wɔatwa, ne atwedeɛ, a wɔde foro
kɔ soro. Ɛyɛ, me kaa sɛ…
23 Ɛyɛ, afei, ɔkaa sɛ, “Seesei, annwumerɛ adidie akyiri no
merebɛka akyerɛ wo, akyerɛ wo—wo papa ntɛ no.”

Na me kaa sɛ, “Ne nyinaa yɛ.”
24 Enti ɔrekɔyi akyerɛ me, wɔ soro wɔ adaka bi a ɔde ne nnoɔma
gu mu sɛdeɛ mpanimfoɔ yɛ no. Na medwenee sɛ, “Kwan bɛn so
na wiase yi mu saa aberewa hiani yi refa aforo saa atwedeɛ yi?”
Enti me twebɛnee hɔ na me kaa sɛ, “Nanabaa,” me kaa sɛ, “afei,
twɛn, medɔfo, mɛforo ha na m’aboa wo.”
25 Ɔkaa sɛ, “Gyina nkyɛn.” Ɔforo saa atwedeɛ no kɔɔ soro hɔ te
sɛ opuro. Ɔkaa sɛ, “Ɛyɛ, kɔ so!”

Name kaa sɛ, “Ne nyinaa yɛ, Nanabaa.”
26 Me dwenee sɛ, “Oh, me, sɛ anka mɛtumi ayɛ saa a, saa
ahoɔden sei wɔmemuwɔ berɛ amanyamfie ɔha ne du!”
27 Seesei, afei ma kae berɛ a na me wɔ nsuo ketewa dada yi ho,
na me kura ɛboɔ na mereto no fam sei, wɔ dɔteɛ no mu, merebɔ
mmɔden de akyerɛ me nuabarima ketewa no sɛdeɛ m’ahoɔden
teɛ. Na anomaa bi si dua no so na ɔresu, ɔreteam baabiara,

anomaa robin ketewa bi anaa biribi. Na, anomaa robin ketewa
no,me dwenee sɛ ɔkasa kyerɛɛme. Name daneeme ho name tieɛ,
na anomaa no tu kɔe, na Nne bi kaa sɛ, “Worebɛdi wo nkwa nna
mukɛseɛ paawɔ baabi a ɛbɛn kuropɔn awɔfrɛ noNewAlbany.”
28 Ɛyɛ kwansini mmiɛnsa ɛfiri baabi a wɔtetee me. Me kɔɔ
hɔ, bɛyɛ afe baako akyi, beaɛ hɔ, aberɛ a na me nni adwene
biara sɛ mɛkɔ hɔ…New Albany. Abrabɔ rekɔ so no, sɛdeɛ saa
nnoɔma no…
29 Afei, hwɛ, na me nkurɔfoɔ nyɛ nyamesomfoɔ. Me papa ne me
maame nawɔnkɔ asɔre. Ansana no, nawɔyɛKatolikfoɔ.
30 Me wɔfaasebaa ketewa a ɔte ha baabi anadwo yi, me susu
sɛ, me nnim. Ɔyɛ ɔsraani. Merebɔ mpaeɛ ma no. Ɔno ara nso
yɛ Katolikni, ɔdaso yɛ Katolikni. Na adano annwumerɛ, berɛ
a na ɔwɔ ha na ɔhunuu nnoɔma a Nyankopɔn yɛeɛ, na ɔgyina
asɛmka adwa no so pɛɛ. Ɔkaa sɛ, ɔgyina hɔ no, na ɔkaa sɛ, “Wɔfa
Bill?” Watena amanɔne akyɛre yie, ɔkaa sɛ, “Berɛ a mehunuu
saa…” Ɔkaa sɛ, “Saa—saa nnoɔma yi nsisi wɔ Katolik asafo no
mu.” Ɔkaa sɛ, “Saa…me—me gyedi, Wɔfa Bill, wo yɛ nokorɛ,”
ɔkaa sɛ.
31 Na enti me kaa sɛ, “Medɔfo, ɛnyɛ me na me yɛ nokorɛ, ɛyɛ
Ɔno na ɔyɛ nokorɛ. Wohunu, Ɔno na ɔyɛ nokorɛ.” Na enti ɔkaa
sɛ ɔno…Me kaa sɛ, “Afei, meremisa wo sɛ yɛ biribiara, Melvin,
mmomwo deɛ fa w’akoma nyinaa som Awurade Yesu Kristo. Wo
deɛ kɔ baabiara a wo pɛ. Nanso nya ahotosoɔ wɔ w’akoma mu sɛ
Yesu Kristo awo wo foforɔ, wahunu, wɔ w’akomamu. Ɛno akyire
no afei wo deɛ kɔ asɔre biara a wo pɛ.”
32 Afei, mmom nkurɔfoɔ wɔdii m’anim no na wɔyɛ Katolikfoɔ.
Me papa na ɔyɛ Irishni na me maame yɛ Irishni. Na adeɛ baako
tete yɛn mu wɔ Irish mogya no mu, me nanabaa na ɔyɛ Cherokee
Indiani. Na me maame yɛ fanefa. Na enti afei me…me no, ɛyɛ
me…yɛn awoɔntoatoasoɔ, mmiɛnsa akyiri no ayera. Nanso ɛno
ne adeɛ baako a ɛtete mu sɛ me yɛ Irishni mapa, Harvey ne
Branham ne din no. Na afei ɛno akyiri no yɛ Lyons, a ɛdaso
yɛ Irish. Na afei na wɔn nyinaa yɛ Katolikfoɔ. Nanso me deɛ,
yɛannya nyamesomnteteɛ anaa nkyerɛkyerɛ koraa, sɛmmɔfra.
33 Nanso saa akyɛdeɛ nom, saa anisoadehunu no, me nyaa
anisoadehunu saa berɛ no sɛdeɛ me nya no seesei, saa yɛ nokorɛ,
ɛfiri sɛ akyɛdeɛ ne frɛ deɛ ahonu nni mu. Ɛyɛ Nyankopɔn nim
a onim dada, Nyankopɔn a ɔreyɛ biribi. M’abrabɔ mu no na me
suro sɛ mɛka biribi afa ho.
34 Mo akenkan me ho asɛm wɔ nwoma ketewa bi a wɔfrɛ no sɛ
Yesu Kristo Te Sɛdeɛ Ɔteɛ Nnora, Nnɛ, Ne Daapem. Me dwene
sɛ ɛwɔ nwoma no bi mu, yeinom. Ɛyɛ nokorɛ, Gene? Ɛwɔ yei mu,
daadaa—daadaa nwoma no, ɛno wɔ—ɛno wɔ nwoma a yɛwɔ no
seesei mu? Ɛyɛ ɛno, Abrabɔ Nsɛm? Me dwene sɛ ɛnoa. Afei berɛ
a yɛnyaa…Saa nyɛ hu? Me ara me nwoma, na menkenkanee da,
me ara. Mmom obi foforɔ twerɛ deɛ a, enti afei ɛyɛ biribi a wɔyii

no nhyiamu no ase. Makɔ ne nyinaa mu awie, enti merehwehwɛ
biribi foforɔ sɛ ɛbɛsi berɛ biara. Enti, afei, wɔyɛ, makenkane ne
fa bi seesei, ha ne hɔ, sɛ me nya kwan a.
35 Na afei, sɛ ɛteɛ biara, te sɛ—te sɛ abarimaa ketewa, mo nim
sɛdeɛ anisoadehunu no kasa kyerɛɛ me, na m’adi bɛyɛ mfie nson,
na ɔkaa sɛ, “Nnom nsa anaa tawa anaa nngu wo nnipadua ho fi
wɔ kwan biara so, sɛ wo nnyini a adwuma bi wɔ hɔ ma wo a
wobɛyɛ.” Na moate ho asɛm a wɔaka wɔ nwoma no mu. Ɛyɛ, saa
yɛ nokorɛ. Ne nyinaa mu no ɛkɔɔso sisiiɛ.
36 Berɛ a me bɛyɛɛ ɔsɔfoɔ no, ɛyɛ, afei ɛno—afei ɛno firii aseɛ
yie sisiiɛ berɛ nyinaa.
37 Na anadwo bi me hunuu yɛn Awurade Yesu. Me de
akwanya na ɛreka yei, me gyedi, ɛfiri Honhom Kronkron no hɔ.
Awurade Bɔfoɔ a ɔbaeɛ no nyɛ Awurade Yesu. Ɛntesɛ Ɔno wɔ
anisoadehunu korɔ no ara mu. Ɛfiri sɛ, anisoadehunu no a me
hunuu Awurade Yesu no, na Ɔyɛ Ɔbarima ketewa. Ɔnnyɛ…Na
me wɔ abɔntene, rebɔ mpaeɛ de ma me papa. Na me sane baa fie
na me bɛdae, na saa anadwo no me hwɛɛ no na me—me kaa sɛ,
“O Nyankopɔn, gye no nkwa!”
38 Na wɔagye me maame nkwa dada na m’abɔ no asu. Afei me
dwenee sɛ, “Oh, me papa nom nsa sei.” Na me dwenee sɛ, “Sɛ
mɛtumi ama no agye Awurade Yesu atom a!” Me pueei, kɔ daa
pono dada bi sowɔ dan a ɛwɔ animu hɔ nomu, ɛbɛne pono no.
39 Na Biribi kakyerɛɛ me sɛ, “Sɔre.” Na me sɔreeɛ, kɔ nanteeɛ,
name kɔɔ asaase a ɛwɔmakyiri no so, a ɛyɛ ɛserɛ asaase.
40 Na ɛhɔ, ɛmmoro anamɔn du, na Ɔbarima bi gyina hɔ; hyɛ
atadeɛ fitaa, Obi ketewa; wɔabobɔ Ne nsa te sei; abɔdwesɛ, tiatia
bi; tiri nwi bɛgu Ne mmatiri so; na Ɔrehwɛ me wɔ nkyɛn mu, te
sɛɛ; nipadua a ɛkyerɛ asomdwoeɛ. Mmom mantumi ante aseɛ,
kwan a Ne nan, baako wɔ foforɔ no akyi. Na mframa rebɔ, na Ne
ngusoɔ rehu, ɛserɛ no rehim.
41 Me dwenee sɛ, “Afei, twɛn kakra.” Me kaa me ho. Me kaa sɛ,
“Seesei, me nnae.” Na me sianee fam, twee ɛserɛ ketewa bi, wo
nim, na ɛyɛɛ te sɛ dua a wɔde yiyi ɛsee mu. Me de hyɛɛ m’anom.
Me danee m’ani kyerɛɛ efie no. Me kaa sɛ, “Daabi, na merebɔ
mpaeɛ ama me papa wɔ hɔ, na Biribi kaa sɛ pue bra ha, na ɛha
na Ɔbarima yi gyina.”
42 Me dwenee sɛ, “Ɔno te sɛ Awurade Yesu.”Me dwenee sɛ, “Ɛyɛ
me nwanwa sɛ ɛyɛ ɔno a?” Na Ɔrehwɛ hɔ pɛɛ, ntentensoɔ baabi
a yɛ fiee wɔ seesei no. Enti me nante faa ne sei rehwɛ sɛ mɛhunu
No a. Na metumi hunuu N’anim nkyɛnmu sɛɛ. Mmom Ɔno…
Na ɛsɛ sɛ me dane me ho sei na m’ahu No. Na me kaa sɛ, “Uhm!”
Ampusu No. Na me dwenee sɛ, “Me gyedi sɛ mɛfrɛ No.” Na me
kaa sɛ, “Yesu.” Na deɛ Ɔyɛeɛ nie, Ɔhwehwɛɛ ne ho sɛɛ. Deɛ me
kae nyinaa no no, Ɔtenee Ne nsa.

43 Mfoniniyɛfoɔ biara nni wiase a ɔbɛtumi akurukyire Ne
mfonini, suban ahodoɔ a ɛwɔ N’anim. Deɛ ɛkyɛnesoɔ a mahunu
pɛn yɛ Kristo Tiri mfonini berɛ a wanya mfie Aduasa-Mmiɛnsa
a Hofmann hunuuɛ, me wɔ no wɔ me nwoma nyinaa mu ne
biribiara a me de yɛ adwuma. Deɛ ɛteɛ ne sɛ ɛno na ɛsɛ no paa,
na enti afei…anaa ɛbɛn no yie, ɛbɛn no sɛ deɛ ɛbɛtumi biara.
44 Na ɔte sɛ, Ɔbarima, sɛ Ɔkasa a, ewiase bɛba awieɛ, nanso
ɔde ɔdɔ kɛseɛ paa ne ayɛmyɛ kɔpem sɛ wo—wo…Me de m’anim
butuu fam. Na adeɛ kyeeɛ no, me hunuu me ho wɔ adekyeɛ no
mu, ɛhyɛ pajama atadeɛsoro a nisuo afɔ no, berɛ a m’ani baa me
ho so, merenante, resanemakyi ɛserɛ asaase no so, reba fie.
45 Me kakyerɛɛ me yɔnko sɔfoɔ bi. Ɔkaa sɛ, “Billy, Saa adeɛ yi
bɛma w’abɔdam.” Ɔkaa sɛ, “Saa adeɛ yi firi bonsam.” Na ɔkaa
sɛ, “Ɛnsosɔ nkwaseasɛm biara a ɛte saa so.” Na me yɛ Baptist
sɔfoɔ wɔ saa berɛ no.
46 Ɛyɛ, me kɔɔ m’adamfo dada bi hɔ. Me tenaa ase na me
kakyerɛɛ no faa Ho. Me kaa sɛ, “Onuabarima, wo dwene Ɛno
ho sɛn?”
47 Ɔkaa sɛ, “Ɛyɛ, Billy, mɛka akyerɛ wo.” Ɔkaa sɛ, “Me gyedi sɛ
sɛ wo bɛbɔ mmɔden ahwɛ w’abrabɔ so, na w’aka deɛ ɛwɔ Twerɛ
Kronkronmu yi a, ɛfa Nyankopɔn adom ne deɛ ɛkeka ho no a, me
remmane nkɔdi biribi nwanwasoɔ bi sei akyi, biribi te sɛɛ.”
48 Me kaa sɛ, “Owura, me nkyerɛ sɛ me remane akɔdi biribi
nwanwasoɔ bi akyi.” Me kaa sɛ, “Adeɛ baako pɛ a me rebɔ
mmɔden sɛ mɛhunu ne sɛ deɛ yei yɛ.”
49 Ɔkaa sɛ, “Billy, mfie pii a atwamu no nawɔwɔ saa nnoɔma no
wɔ asafo no mu. Nanso,” ɔkaa sɛ, “berɛ a asomafoɔ no twaamu
no, saa nnoɔma no nso twaamu.” Na ɔkaa sɛ, “Seesei adeɛ baako
pɛ a aka a yɛwɔ…biribiara a wo hunu te saa no,” ɔkaa sɛ, “ɛyɛ
ahonhomufoɔ, ahonhommɔne.”

Me kaa sɛ, “OOnuabarimaMcKinney, wo rekyerɛ saa?”

Ɔkaa sɛ, “Aane, owura.”

Me kaa sɛ, “ONyankopɔn, humemmɔbɔ!”
50 Me kaa sɛ, “Me—me…Oh, Onuabarima McKinney, wo bɛ—
wobɛkame howɔmpaebɔmu sɛNyankopɔnmmanommame so?
Wo nim sɛ me dɔ No na me mpɛ sɛ mɛyɛ mfomsoɔ wɔ saa nnoɔma
nomu.”Me kaa sɛ, “Wo ne memmɔmpaeɛ.”
51 Ɔkaa sɛ, “Mɛ yɛ, Onuabarima Billy.” Na enti yɛbɔɔ mpaeɛ wɔ
hɔ ara wɔ—wɔ asɔfofie hɔ.
52 Me bisaa asɔfoɔ pii. Adekorɔ no ara na ɛba. Afei me bɔɔ hu sɛ
mɛbisa wɔn, ɛfiri sɛ wɔbɛdwene sɛ me yɛ bonsam. Enti na me—
me mpɛ sɛ mɛyɛ te saa. Me hunuu no wɔ m’akoma mu sɛ biribi
asi. Afei, ne nyinaa no no, ɛhɔ—ɛhɔ biribi sii wɔ m’akomamu. Na
me mpɛ sɛ mɛyɛ te saa, koraa.

53 Enti mfie pii akyiri no, da koro bi me tee wɔ First Baptist
asafo no mu baabi a na me wɔ saa berɛ no, me tee sɛ obi kaa sɛ,
“Ka sɛ, ɛsɛ sɛ anka mo kɔ tiee saa amuniamuni-akronkronfoɔ no
anadwo a ɛtwaa mu no.”
54 Na me dwenee sɛ, “Amuniamuni-akronkronfoɔ?” Na
m’adamfo, Walt Johnson, bass dwomtoni, na me kaa sɛ, “Ɛno yɛ
deɛn, Onuabarima Walt?”

Ɔkaa sɛ, “Saa Pɛntɛkostefoɔ dɔm bi.”
Me kaa sɛ, “Deɛn?”

55 Ɔkaa sɛ, “Pɛntɛkostefoɔ!” Ɔkaa sɛ, “Billy, sɛ anka wahunu
saa pɛn a,” ɔkaa sɛ, “na wɔremunimuni fam sei na wɔrehurihuri
kɔ soro-ne-fam.” Na ɔkaa sɛ, “Wɔkaa sɛ ɛsɛ sɛ wɔkasa
ntɛmntɛmso ne anigyeɛso wɔ kasa foforɔ bi mu anaa wɔn—wɔn
nyaa nkwa.”

Na me kaa sɛ, “Ɛhe na wɔn wɔ?”
56 “Oh,” ɔkaa sɛ, “ntomadan dada ketewa bi nhyiamu wɔ hɔ,
Louisville ne fa baabi.” Ɔkaa sɛ, “Wɔnyɛ nnipa fitaa, saa ara.”

Na me kaa sɛ, “Uh-huh.”
Na ɔkaa sɛ, “Nnipa fitaa pii wɔ hɔ.”
Me kaa sɛ, “Wɔn nso yɛɛ saa bi, nso?”
Ɔkaa sɛ, “Aane, aane!Wɔn nso yɛɛ saa, nso.”

57 Mekaa sɛ, “Saa yɛ sere, sɛ nkurɔfoɔ dewɔn ho akɔfra nnoɔma
te saa.” Me kaa sɛ, “Ɛyɛ, me susu sɛ ɛsɛ sɛ yɛnya saa nnoɔma no
bi.” ƐyɛKwasiada anɔpa, mewerɛ remfiri da. Na ɔredi ankaa sini
a wahwane ho ɛnam ayɛmtim a na wanya nti, na metumi hunu
no sɛdeɛ ɛtesɛ nnora. Na me dwenee sɛ, “Wɔrekasa ntɛmntɛmso
ne aigyeɛso, wɔrehurihuri kɔ soro-ne-fam, nyamesom bɛn na afei
wɔbɛnya adihɔ?” Na enti me—me kɔɔ so.
58 Akyire yi ɛfiri ɛno soɔ no, me hyiaa ɔbarima akɔkora bi a
ebia ɔwɔ asafo yi mu seesei, anaa sɛ ɔwɔ asafo yi mu, a ne din
de John Ryan. Na me hyiaa no wɔ baabi…Panin akɔkora a ɔwɔ
abɔdwesɛ tenten ne tiri nwi, na ɛbɛyɛ sɛ ɔwɔ ha. Me dwenee sɛ
ɔfiri Benton Harbor soro ha, wɔ Dawid Fie.
59 Na wɔte baabi wɔ Louisville. Na merebɔ mmɔden sɛ
mɛhwehwɛ nkurɔfoɔ no, na wɔfrɛ wɔn Adiyifoɔ Tetebea. Enti me
dwenee sɛ mɛkɔ hɔ na makɔhwɛ deɛ ɛteɛ. Ɛyɛ, mannhunu obiara
a na ɔremunimuni fam, mmom nawɔwɔ nkyerɛkyerɛ nwanwasoɔ
bi. Na ɛhɔ ne baabi a me hyiaa ɔbarima akɔkora yi, ɔtoo ne nsa
frɛɛ me sɛ me mmra ne hɔ.
60 Me kɔgyee m’ahome. Na me kɔɔ hɔ dakoro bi, na me sane
kɔɔ ne fie na ɔkɔ dada, na ɔkɔ baabi wɔ Indianapolis. Ɔkaa sɛ,
“Awurade frɛɛ no,” ne yere.

Me kaa sɛ, “Wo kyerɛ sɛwama saa ɔbarima no kɔ saa ara?”

61 Ɔkaa sɛ, “Oh, ɔyɛ Nyankopɔn akoa!” Adeɛ hiani dada no
wuu nawɔtwe kakra a atwamu no, a mate. Na watu ne ho asi hɔ
ama no. Me, saa ne ɛyere a ɛsɛ sɛ yɛnya! Saa yɛ nokorɛ. Ɛyɛ anaa
ɛnyɛ, ɔyɛ nokorɛ sɛ ɛteɛ biara!Me kaa sɛ…Ɛyɛ,me nimwɔn…
62 Afei ɔno…Onuabarima Ryan, wo wɔ ha? Ɔnni ha. Na ɔwɔ
ha adano, na onni ha, mmarimaa?
63 Ɛyɛ, deɛwɔn nsa bɛso soɔ nawɔdi tena aseɛ, na ɔnni biribiara
wɔ efie a ɔbɛdi. Ɛyɛ nokorɛ. Na m’akyere apataa bi wɔ nsuo,
anaa tadeɛ bi mu, wɔ Michigan, na mesanee m’akyi—na mesanee
m’akyi baa beaɛ hɔ. Na mpo na wɔnni nku wɔ efie, anaa anwa, a
wɔde bɛkye apataa no. Na me kaa sɛ, “Wɔagya wo hɔ wɔ berɛ a
biribiara nni efie?”

Ɔkaa sɛ, “Oh, mmom ɔyɛ Nyankopɔn akoa, Onuabarima
Bill!” Ɔkaa sɛ, “Ɔno…”
64 Na medwenee sɛ, “Ɛyɛ, nhyira nka w’akoma dada no.
Onuabarima, mɛgyina w’akyi pɛɛ.” Ɛyɛ nokorɛ. “Wo dwene saa
fa wo kunu ho, masiesie me ho sɛ mene wo bɛbom na magyina
w’akyi ama saa adeɛ no.” Ɛyɛ nokorɛ. Yɛhia mmaa pii te saa
nnɛ, ne mmarima pii a wɔredwene wɔn yerenom ho saa. Ɛyɛ
nokorɛ. Sɛ anka okununom ne yerenom bɛka abom te saa a anka
Amerika bɛyɛ yie. Sɛwɔyɛo anaawɔnyɛo,monewɔn ntena. Anka
awaregyaeɛ rennɔɔso.
65 Enti yɛn—yɛkɔɔ…Afei me kɔɔso. Na merekɔ efie no, na
ɛyɛ biribi a ɛyɛ nwanwa, me faa Mishawaka. Na mehunuu
nketewa—nketewa lɔre dada seesei, a ɛwɔ kwan so, wɔfrɛ…
ahyɛnso akɛseɛ tetare ho reka sɛ, “Yesu Nkoara.” Me dwenee
sɛ, “Deɛn na…‘Yesu Nkoara,’ saa bɛyɛ nyamesom.” Na me kɔɔ
hɔ na ɛtetare nsakre pii ho, “Yesu Nkoara.” Cadillacs, Model-T
Fords, biribiara, “Yesu Nkoara” tetare ho. Me dwenee sɛ, “Ɛyɛ,
ɛyɛ nwanwa deɛ saa yɛ?”
66 Enti me dii akyire wɔ hɔ; bɛhunuu sɛ, ɛyɛ nyamesom
nhyiamu, nnipa apem ahannum kɔpem mpem mmienu wɔ hɔ.
Na metee ɛhɔ nyinaa nteateamu ne ahurihuri kɔ soro-ne-fam,
na ɛrekɔso. Me dwenee sɛ, “Ka sɛ, ɛha ne baabi a mɛhunu sɛ deɛ
akronkronfoɔ-amuniamunifoɔ teɛ.”
67 Enti na me wɔ me Ford dada no, mo nim, a me nim sɛ
ɛbɛtwa akwansini aduasa dɔnhwere baako, dunnum kwan yei ne
dunnum soro-ne-fam kwan yei. Enti me de sii ɛfa baabi, me…
berɛ a menyaa baabi de siiɛ, na me nante baa makyi. Me wuraa
mu, hwɛɛ me ho hyiae, na obiara a ɔbɛtumi agyina hɔ no gyina
hɔ. Na ɛsɛ sɛ me hwɛ nnipa no nyinaa tiri so. Na wɔreteateam,
na wɔrehurihuri, na wɔretɔ fam, na wɔrekɔso. Me dwenee sɛ,
“Whew, uhm, nkurɔfoɔ bɛn nie!”
68 Nanso mprɛ tenten a me gyinaa hɔ no, menyaa atenka papa.
Me dwenee sɛ, “Saa adeɛ yi yɛ paa.” Me dwenee sɛ, “Mfomsoɔ
biara nni nkurɔfoɔ yi ho. Wɔmmɔɔ dam.”Me ne wɔnmu bi kasae,
enti wɔn—wɔyɛ nkurɔfoɔ papa. Enti me kaa sɛ…

69 Ɛyɛ, afei, ɛyɛ saa nhyiamu korɔ no ara na me kɔ tenaa aseɛ
anadwo mu nyinaa saa anadwo no, na da a ɛdihɔ no nso me
kɔɔ hɔ. Na mo ate sɛ mereka ho asɛm fa m’abrabɔ ho. Na me
ne asɔfoɔ ɔha ne aduonum, anaa ɔhammienu, anaa deɛ ɛkyɛn
saa, na ɛwɔ asɛmka adwa no so, na wɔpɛ sɛ obiara sɔre na ɔka
baabi a ɔfire. Na me kaa sɛ, “Ɔsɛmpakani William Branham,
Jeffersonville,” na me tenaa ase, “Baptist,” enti, me tenaa ase.
Obiara kaa baabi a ofiri.
70 Enti adeɛ kyee saa anɔpa no berɛ a me duruu hɔ no…me
daa petee mu saa anadwo mu no nyinaa, na me de me ntwontwo
hyɛɛ Ford akonwa mmienu no ntam, mo nim, na me—me…trɔsa
feafea dada, atadeɛ soro ketewa bi, mo nim. Enti adeɛ kyee anɔpa
nome kɔɔ nhyiamu no ase, a m’ahyɛm’atadeɛ soro ketewa no. Na
makɔ…
71 Name nni hwee gyesɛ dɔllar mmiɛnsa, na ɛsɛ sɛme nya fango
a ɛde me bɛkɔ fie. Na afei me—me nyaa paanoo bi, saa adeɛ dada
no a, mo nim, afei na ɛyɛ ma me. Na me kɔɔ baabi a nsuo wɔ, na
me kɔ nyaa nsuo kuruwa mma, mo nim, na na ɛyɛ paa. Enti me
fɔɔ no kakra, na me dii m’anɔpaduane.
72 Afei, anka mɛtumi ne wɔn adidi, seesei, wɔdidi mprenu
da koro. Nanso mantumi anyi ntoboa no bi, enti merenyɛ—
merennom wɔn.
73 Enti afei me—afei me kɔɔ hɔ saa anɔpa no, wɔkaa sɛ…
ɛsɛ sɛ me ka saa ɛfa yi. Na me kɔɔ hɔ saa anɔpa no, na wɔkaa
sɛ, “Yɛrehwehwɛ William Branham, ɔsɛmpakani aberanteɛ a na
ɔwɔ asɛmka adwa no so nnora anadwo no, ɔyɛ Baptistni.” Wɔkaa
sɛ, “Yɛpɛ sɛ ɔde nkransɛm brɛ yɛn anɔpa yi.” Me hunuu sɛ ɛbɛyɛ
den ama me, saa nkurɔfoɔ yi, a me yɛ Baptistni. Enti me moaa
me ho hyɛɛ m’akonwa no mu. Na me hyɛ seersucker ntwontwo
ne atadeɛ soro; mo nim, na yɛhyɛ klɛrikal, enti…Na me tenaa
akonwa no akyi te sei. Enti ɔbisaa mprenu anaa mprɛnsa. Na me
te onuabarima bi a ɔnyɛ nipa fitaa nkyɛn.
74 Na deɛ nti wɔyɛɛ wɔn nhyiamu no wɔ Atifi fam, ne sɛ na
nyiyimu rekɔso wɔ Anafoɔ fam saa berɛ no. Enti wɔantumi anyɛ
no wɔ Anafoɔ fam.
75 Enti ɛyɛɛ me nwanwa deɛ na “Yesu Nko ara” yi yɛ. Na me
dwenee sɛ, “Sɛ ɛfa Yesu ho deɛ a, ne nyinaa yɛ. Enti ɛrensesa
biribiara sɛ ɛyɛ…sɛdeɛ ɛteɛ, sɛ ɛyɛ Ɔno deɛ a.”
76 Enti me tenaa hɔ kakra na me hwɛɛ wɔn, na enti wɔfrɛɛ
mprenu anaa mprɛnsa bio. Na onuabarima tuntum yi hwɛɛ me,
ɔkaa sɛ, “Wo nim no?” Me—me—me…Ɛha na akansie no wɔ.
Mantumi anni atorɔ ankyerɛ ɔbarima no, namempɛ sɛmɛyɛ saa.

Me kaa sɛ, “Hwɛ, onuabarima. Aane, me nim no.”

Ɔkaa sɛ, “Ɛyɛ, kɔ frɛ no.”

77 Me kaa sɛ, “Ɛyɛ, me—mɛka akyerɛ wo, onuabarima,” me kaa
sɛ, “me ne ɔno. Nanso, wahunu,” me kaa sɛ, “hwɛ, me…saa
seersucker ntwontwo yi.”

“Ka wo ho wɔ soro hɔ.”
78 Name kaa sɛ, “Daabi, merentumi nkɔ soro hɔ,” me kaa sɛ, “a
mehyɛ saa ntwontwo yi, te sei, atadeɛ soro ketewa yi.”

Ɔkaa sɛ, “Nkurɔfoɔ yi mfa deɛ ɛhyɛ wo ho.”
79 Na me kaa sɛ, “Ɛyɛ, hwɛ, mɛnka ho asɛm. Tie?” Me kaa sɛ,
“Wahunu, me hyɛ saa seersucker ntwontwo yi, me mpɛ sɛ mɛkɔ
soro hɔ.”

Wɔkaa sɛ, “Obi nim baabi aWilliamBranhamwɔ?”
Ɔkaa sɛ, “Ɔwɔ ha! Ɔwɔ ha!”

80 Oh, me! Manim ayɛ kɔkɔɔ paa, mo nim; na me nni
abɔwokɔnmu, mo nim; ne saa atadeɛ soro dada ketewa yi, mo
nim, ne nsa ketewa te sei. Na me nante faa wɔn mu hɔ, na m’aso
rehye. Na me ngyinaa akasamu ho da.
81 Name hyɛɛ m’asɛnka ase wɔ soro hɔ, na me yii asɛm no ti, me
werɛ remfiri da, “Ɔdefoɔ no maa n’ani so wɔ amanehunukrom,
na ɔsuui.”Me,mpɛn pii, ka nsɛm fa nnoɔma nketewammiɛnsa ho
saa, “Bra, bɛhwɛ ɔbarima bi,” “Wo gye yei di?” anaa “Afei ɔsuui.”
Na me kɔɔso kasae, “Nhwiren nni hɔ, na afei ɔsuui. Mpaebɔ
nhyiamu nni hɔ, afei ɔsuui. Mmɔfra nni hɔ, afei ɔsuui. Nnwom
nni hɔ, na afei ɔsuui.” Afei me suui.
82 Enti akyire yia ne nyinaa baa awieɛ no, adɛn, me, wɔn…
wɔbɛtwaa me ho hyiae, pɛ sɛ me mɛyɛ wɔn nhyiamu mma wɔn.
Na me dwenee sɛ, “Ka sɛ, ebia me yɛ kronkroni amunimuni
ni!” Wahunu? Enti me dwenee sɛ, “Ebia…” Wahunu, wɔyɛ
nkurɔfoɔ papa.
83 Na me nantee pue firii hɔ. Ɔbarima bi a ɔhyɛ cowboy
mpaboa, ne cowboy ɛkyɛ kɛseɛ bi, me kaa sɛ, “Wo ne hwan?”

Ɔkaa sɛ, “Me ne Ɔpanin Sɛɛ-ne-sɛɛ firi Texas.”
Me dwenee sɛ, “Ɛyɛ, saa te sɛ…”

84 Obi foforɔ nso baeɛ a ɔhyɛ saa nika bi a ɛdeda kotodwe, mo
nim, a wɔde bɔ gɔlf, ne wɔn mu baako a ɔhyɛ gyɛsi swata. Ɔkaa
sɛ, “Me ne Rev.Sɛɛ-ne-sɛɛ firi Florida.Wo bɛba abɛyɛ…”
85 Me dwenee sɛ, “Me wɔ fie pɛɛ, abarimaa, saa seersucker
twontwo ne atadeɛ soro yi. Saa yɛ paa.”
86 Enti, mo ate me ho nsɛm ɛfa saa nnoɔma yi ho, enti mɛtwa so
wɔ ha nam’aka biribi amenkamenkyerɛɛmo da. Deɛ ɛdikan, me
pɛ sɛ me bisa mo…Anka mereyɛ asiane ho. Me nkaa no badwa
mu da, wɔ m’abrabɔ mu. Sɛ mo hyɛ me bɔ sɛ mo dɔ me na mo
bɛbɔ mmɔden adɔ me yie berɛ a maka yei sɛdeɛ mereka ansa na
m’aka a, mo mma mo nsa so. Ne nyinaa yɛ. Saa ne mo bɔhyɛ,
merefa mo asɛm no.

87 Me tenaa nhyiamu no ase saa anadwo no, berɛ a wɔreto wɔn
nnwom rebɔ wɔn nsam. Na wɔreto, “Me…” Saa nnwom tiatia
no, “Me nim sɛ ɛyɛ Mogya no. Me nim sɛ ɛyɛ Mogya no.” Na
wɔretu mmirika kɔ soro ne fam wɔ ɛkwan ketewa a ɛda nkonwa
ntam no, ne biribiara, na wɔreteateam na wɔreyi Awurade ayɛ.
Me dwenee sɛ, “Saa yɛmame paa yie.”Me firii aseɛ…

88 Na berɛ biara wɔretwe adwene si Asomafoɔ no nnwuma so,
Asomafoɔ no nnwuma 2:4, Asomafoɔ no nnwuma 2:38, Asomafoɔ
no nnwuma 10:49, saa nyinaa. Me dwenee sɛ, “Ka sɛ, saa yɛ
Twerɛsɛm! Me nhunuu Bi te saa da.” Nanso, oh, na m’akoma
mu redɛre, dwenee sɛ, “Yei yɛ nwanwa!” Me dwenee sɛ wɔyɛ
nkurɔfoɔ kronkron amunimunifoɔ berɛ a ɛdikan a me hyiaa wɔn,
na me dwenee sɛ, “Oh, me! Afei deɛ wɔyɛ abɔfoɔ.” Wahunu, me
sesaa m’adwene ntɛm so.

89 Enti anɔpa a ɛdisoɔ no berɛ a na Awurade ama me akwanya
kɛseɛ sɛ me mfa nyɛ saa nhyiamu pii yi, me dwenee sɛ, “Oh,
me, mɛnya saa nkurɔfoɔ yi! Saa na na ɛsɛ sɛ wɔfrɛ ‘nteateam
Metodist.’ Me kɔɔ so kakra,” me dwenee sɛ. “Ebia saa na ɛteɛ.”
Enti me dwenee sɛ, “Ɛyɛ, me…me pɛ saa paa. Oh, biribi wɔ wɔn
ho ame pɛ, wɔyɛ ahobraseɛfoɔ a wɔn ho dwoɔ.”

90 Enti adeɛ baako a mantumi anteaseɛ yɛ saa kasa foforɔ no,
ɛno na ɛnyaa me. Na me…Na ɔbarima baako bi wɔ hɔ, te sɛ,
ɔte ha na baako nso wɔ ha, na wɔyɛ akandifoɔ de ma kuo no.
Oyi sɔre gyina na waka kasa foforɔ, oyi nso kyerɛ aseɛ na waka
biribi afa nhyiamu no ho ne deɛ ɛkeka ho. Me dwenee sɛ, “Me,
whew, ɛsɛ sɛme kenkan saa!” Enti afei wɔdii no adaneadane, ɛkɔ
oyi so na asane aba ɔbaako woi so; na obiara reka kasa foforɔ,
rekyerɛ aseɛ. Asafo no a aka no kasa, mmom asekyerɛ no mma
te sɛ saa mmarima mmienu no. Afei, mehunuu sɛ wɔte bɛn paa,
me dwenee sɛ, “Oh, me, wɔyɛ Abɔfoɔ!” Enti berɛ a me te akyire
hɔ no…

91 Sɛdeɛ na saa adeɛ no teɛ biara no (mo nim) mantumi ante
aseɛ, Ɛbɛba me nkyɛn. Na mewɔ kwan a me de hunu nnoɔma sɛ
Awurade pɛ sɛ me hunu a, mo nim. Na me mpɛ…Saa nti na me
ka sɛ me mpɛ sɛ mɛyi yei apue, wɔ badwam koraa. Sɛ me pɛ sɛ
me hunu biribi mu yie paa a, Awurade no na berɛ biara ɔka biribi
kyerɛ me fa saa nnoɔma yi ho. Saa na akyɛdeɛ no teɛ, mo ahunu.
Enti worentumi nto saa adeɛ nompuewɔ nnipa no anim, ɛbɛyɛ te
sɛ woreto wo nhwene pa agu prako anim. Ɛho te, kronkron adeɛ,
na wo mpɛ sɛ wo yɛ saa. Enti, Nyankopɔn de ho asodie bɛto me
so. Ɛte sɛ worekasa kyerɛ anuanom ne deɛ ɛkeka ho, meremmɔ
mmɔden sɛmɛhwehwɛ biribi bɔne afa onuabarima bi ho.

92 Berɛ bi na me ne ɔbarima bi te pono ho, na ɔde ne nsa too
me kɔn mu, kaa sɛ, “O Onuabarima Branham, me dɔ wo.” Na
kɔɔso ara nyaa atenka sɛ biribi rekɔso. Me hwɛɛ no. Ɔrentumi
nka saa nkyerɛ me; me nim sɛ ɛnyɛ ɔno na ɔyɛɛ saa, wohunu,

ɛfiri sɛ ɛno na ɛda hɔ yi. Na ɔyɛ nyaatwomni mapa, sɛ na ɛbi wɔ
hɔ a, wohunu, na ɛhɔ no ara na ne nsa dame kɔnmu.
93 Me kaa sɛ, “Ɛyɛ, okay,” na me firii hɔ kɔe. Me mpɛ sɛ me
hunu saa. Mɛ pɛ mmom sɛ mɛhunu no sɛdeɛ me nim no, sɛ me
nuabarima, na mɛ ma no akɔ saa. Mɛma Nyankopɔn ayɛ deɛ aka
no. Wohunu? Na me mpɛ sɛ…me nnim, mpɛ sɛ me hunu saa
nnoɔma no.
94 Na mprɛ pii ɛfa saa nnoɔma yi ho no, ɛnyɛ asafo yi mu.
Mɛtena dan bi mu, me te adidibea bi, na Honhom Kronkron aka
nnoɔma ɛrebɛsi akyerɛ me. Nkurɔfoɔ pii wɔ ha a wɔnim sɛ saa yɛ
nokorɛ. Me te me fie na maka sɛ, “Seesei, hwɛ yie, teaseɛnam bi
reba ɛrenkyɛ. Ɛbɛyɛ nnipa bi te sei-te sei.Mommawɔnmmramu,
ɛfiri sɛ Awurade aka sɛ wɔbɛba ha.” “Berɛ a yɛbɛkɔ kwan mu hɔ
no, nnoɔma bi te sei bɛsisi wɔ hɔ. Monhwɛ ntwareɛm hɔ yie, ɛfiri
sɛ aka kakraa bi ama abɔ wo.” Na monhwɛ sɛ ɛnyɛ saa kwan no
so a, wahunu, berɛ biara, ɛyɛ pɛpɛɛpɛ! Enti wo mpɛ sɛ wo de wo
ho bɛhyɛm pii saa, ɛfiri sɛ wo…Ɛyɛ—ɛyɛ…Wo bɛtumi de ayɛ
adwuma, ɛyɛ Nyankopɔn akyɛdeɛ, nanso ɛsɛ sɛ wo hwɛ deɛ wo
de yɛ. Nyankopɔn de ho asodie bɛto wo so.
95 Hwɛ Mose. Mose yɛ ɔbarima a Nyankopɔn na ɔsomaa no. Mo
gyedi saa? Ɔyii no too hɔ, de no sii hɔ, na ɔyɛɛ no odiyifoɔ! Na
Nyankopɔn soma no, kaa sɛ, “Kɔ kasa kyerɛ ɔbotan no,” akyire
yi a na ɔde poma abɔ no. Ɔkaa sɛ, “Kɔ kasa kyerɛ ɔbotan no, na
ɔbɛma ne nsuo.”
96 Nanso Mose, de abufuo, tuu mirika kɔɔ hɔ na ɔde poma bɔɔ
obotan no. Nsuo no amma, ɔde bɔɔmu bio, kaa sɛ, “Mo atuatefoɔ!
Yɛma mo nsuo mfiri obotan yi mu?”
97 Mo hunuu deɛ Nyankopɔn yɛeɛ? Nsuo no bae, nanso ɔkaa sɛ,
“Foro bra ha, Mose.” Saa ne n’awieɛ, wahunu. Ɛsɛ sɛ mohwɛ saa
noɔma no yie, enti wo…deɛwo deNyankopɔn akyɛdeɛ yɛ.
98 Ɛte sɛ ɔsɛmpakani, ɔsɛmpakani papa a ɔyɛ adeɛ, na ɔpue
kɔ ka nsɛmpa sɛdeɛ ɔbɛgye afɔrebɔdeɛ ne sika, Nyankopɔn de
ho asodie bɛto ne so. Saa yɛ nokorɛ. Ɛsɛ sɛ wo hwɛ deɛ wo de
Nyankopɔn akyɛdeɛ yɛ yie. Na, anaa sɛ worebɔ mmɔden anya
dibea kɛseɛ bi anaa din kɛseɛ bi ama asafo bi, anaa din kɛseɛ ama
ne ho. Mɛpɛ sɛ mɛnya anadwo nhyiamu mmienu anaa mmiɛnsa
na makɔ baabi foforɔ, na m’abrɛ me ho ase, na m’aba fam. Na
mo nim deɛ merepɛ akyerɛ. Aane, owura, berɛ biara fa wo ho si
baabi a Nyankopɔn bɛtumi de Ne nsa ato wo so.

Yei ne Abrabɔ a asie seesei, kae.
99 Enti afei saa da yi, me dwenee sɛ, “Ɛyɛ, merenante akɔ soro
hɔ.” Na ɛrepere wɔ me mu fa saa nkurɔfoɔ no ho, me dwenee
sɛ, “mɛhwehwɛ biribi afa saa mmarima no ho.” Na ɔsom no
akyiri no me kɔɔ so hwehwɛɛ wɔn wɔ petee mu hɔ. Me hwehwɛɛ
baabiara hyiae. Me hunuu wɔn mu baako, me kaa sɛ, “Wo ho te
sɛn, owura?”

100 Ɔkaa sɛ, “Wo ho te sɛn!” Ɔkaa sɛ, “Wo ne ɔsɛmpakani kumaa
no a ɔkaa asɛmpa anɔpa yi no?”

Me kaa sɛ…Manya mfie aduonu mmiɛnsa saa berɛ no. Me
kaa sɛ, “Aane, owura.”

Na ɔkaa sɛ, “Wo din de sɛn?”
Me kaa sɛ, “Branham.” Name kaa sɛ, “Wo ɛ?”

101 Na ɔkaa ne din kyerɛɛ me. Na me dwenee sɛ, “Ɛyɛ, afei, sɛ
mɛtumi ne ne honhom anya nkutahodie seesei a.” Nanso na me
nnim deɛ ɛreyɛ saa. Na me kaa sɛ, “Ɛyɛ, ka sɛ, owura,” me kaa
sɛ, “mo saa nkurɔfoɔ yi wɔ Biribi wɔ ha ame nni bi.”

Ɔkaa sɛ, “Wogye diiɛ nowo nyaaHonhomKronkron anaa?”
Me kaa sɛ, “Ɛyɛ, me yɛ Baptistni.”

102 Ɔkaa sɛ, “Nanso wogye diiɛ no wo nyaa Honhom Kronkron
anaa?”
103 Name kaa sɛ, “Ɛyɛ, onuabarima, worekyerɛ sɛn?” Me kaa sɛ,
“Me—me nni deɛ mo nyinaa wɔ bi no, me nim saa!” Me kaa sɛ,
“Ɛfiri sɛ mowɔ Biribi a asɛ ɛyɛ tumi na enti…”

Ɔkaa sɛ, “Waka kasa foforɔ pɛn?”
Na me kaa sɛ, “Daabi, owura.”
Ɔkaa sɛ, “Mɛka akyerɛ wo ntɛmso sɛ wo nni Honhom

Kronkron no.”
104 Na me kaa sɛ, “Ɛyɛ, sɛ me…Sɛ ɛno na ɛma obi nya Honhom
Kronkron deɛ a, me nyaa Bi.”
105 Na enti ɔkaa sɛ, “Ɛyɛ, sɛwo nkaa kasa foforɔ a, wo nyaaBi.”
106 Na ɔde ne nkɔmɔdie faa saa kwan no so no, me kaa sɛ, “Ɛyɛ,
ɛhe na mɛnya Bi?”
107 Ɔkaa sɛ, “Bra dan no mu hɔ na hyɛ aseɛ hwehwɛ Honhom
Kronkron no.”
108 Na me kɔɔ so hwɛɛ no, mo nim. Na ɔnnim deɛ mereyɛ,
nanso ɔno…Me nim sɛ ɔnyaa atenka nwanwasoɔ bi, ɛfiri sɛ
ɔno…n’ani hyɛɛ aseɛ yɛɛ hann berɛ a ɔhwɛɛ me no. Na ɔno…
Mmom na ɔyɛ Kristoni paa. Ɔyɛ ankasa, akwan nyinaa mu,
Kristoni mapa. Saa yɛ nokorɛ. Ɛyɛ, me dwenee sɛ, “Ayɛyie
nka Nyankopɔn, Ɛwɔ ha yi! Me—mɛ—mɛkɔ saa afɔrebukyia no
anim baabi.”
109 Me pueei, hwehwɛɛ hɔ nyinaa hyiae, me dwenee sɛ,
“Mɛhwehwɛ ɔbarima foforɔ no.” Na berɛ a me hunuu no na me
firii aseɛ ne no kasaaɛ no,me kaa sɛ, “Wo ho te sɛn, owura?”
110 Ɔkaa sɛ, “Ɔse, wo wɔ asafo bɛn mu?” Ɔkaa sɛ, “Wɔka kyerɛɛ
me sɛ wo yɛ Baptistni.”

Me kaa sɛ, “Aane.”
Na ɔkaa sɛ, “Wo nyaa Honhom Kronkron no mpo ɛ,

wo anya?”

Me kaa sɛ, “Ɛyɛ, me nnim.”
Ɔkaa sɛ, “Waka kasa foforɔ pɛn?”
Me kaa sɛ, “Daabi, owura.”
Ɔkaa sɛ, “Wo nyaa Bi.”

111 Na me kaa sɛ, “Ɛyɛ, me nim sɛ menyaa deɛ mo nyinaa mo
anya no bi. Me nim saa.” Na me kaa sɛ, “Nanso, me nuabarima,
merepɛ Bi paa.”

Ɔkaa sɛ, “Ɛyɛ, ɛhɔ—ɛhɔ na nsuo nowɔ, w’asiesie.”
112 Me kaa sɛ, “W’abɔ me asu. Nanso,” me kaa sɛ, “Me—Me nyaa
deɛ mo nyinaa anya no bi.” Me kaa sɛ, “Mo anya biribi a me—me
pɛ bi paa.”

Na ɔkaa sɛ, “Ɛyɛ, saa yɛ.”
113 Merebɔ mmɔden sɛ mɛnya no, wahunu. Na sɛ me…Berɛ a
me nyaa ne honhom wieeɛ no, afei, nnipa foforɔ ne no, sɛ me
ne nyaatwomni paa akasa pɛn a, ɛmu baako ne no. Ɔne obi na
ɛteɛ…Ne yere yɛ ɔbaa a ne tiri nwi yɛ tuntum, na ɔne ɔbaa kɔkɔɔ
na ɛteɛ na ɔne no awo mmɔfra mmienu. Ɔnom nsa, ɔdome, ɔde
mmirika kɔ anigyebea, ne biribiara a ɛka ho, nanso ɛmu hɔ deɛ
na ɔreka kasa foforɔ na ɔrehyɛ nkɔm.
114 Afei me kaa sɛ, “Awurade, fakyɛ me.” Me kɔɔ fie. Ɛyɛ nokorɛ.
Me kaa sɛ, “Mɛnya ne…Merentumi nte aseɛ. Ayɛ sɛdeɛ nhyira
HonhomKronkron rehwie gu, na, wɔ saa nyaatwomni no so.” Me
kaa sɛ, “Ɛrentumi nyɛ yie! Ne nyinaa ne no.”
115 Merɛ tenten yi mu no afei, meresua adeɛ na meresu, me
dwenee sɛ anka mɛtumi ne wɔn apue a ebia anka mɛtumi ahunu
biribiara a ɛfa ho. Baako a ɔwɔ ha yi, yɛ nokorɛ Kristoni; na
ɔfoforɔ baako no, yɛ nyaatwomni paa. Afei me dwenee sɛ, “Deɛn
nso ni? Oh,” me kaa sɛ, “Nyankopɔn, ebia—ebia mfomsoɔ bi wɔ
me ho.” Na me kaa sɛ, me nyinasoɔ nti, “Saa bɛyɛ…ɛsɛ sɛ
mehunu saawɔ Twerɛ Kronkron nomu. Ɛsɛ sɛ ɛyɛ.”
116 Me deɛ, biribiara a ɛkɔsoɔ no ɛsɛ sɛ ɛfiri saa Twerɛ Kronkron
yi mu anaa ɛnyɛ nokorɛ. Ɛsɛ sɛ ɛfiri Ha ba. Ɛsɛ sɛ wɔsɔ hwɛ wɔ
Twerɛ Kronkron no mu, ɛnyɛ baabi baako pɛ, mmom ɛsɛ sɛ ɛfiri
Twerɛ Kronkron no mu wɔ kwan nyinaa mu ba. Ɛsɛ sɛ me gyedi.
Ɛsɛ sɛ ɛsisi ano na ɛkeka Twerɛsɛm nyinaa bɔm anaa merengye
nni. Na afei, esiane sɛ Paulo kaa sɛ, “Sɛ ɔbɔfoɔ firi Soro ba,
bɛka asɛmpa foforɔ biara a, nnome nka no.” Enti me gye Twerɛ
Kronkron no di.

Na me kaa sɛ, “Merentumi nhunu biribiara saa wɔ Twerɛ
Kronkron no mu.”
117 Mfie mmienu akyiri no, berɛ a me yere firii me nsa ne
biribiara akyiri no, na me wɔ Green’s Mill soro hɔ, me fie dada
ketewa hɔ, rebɔ mpaeɛ. Na masane aba ɔbodan no mu bɛyɛ nna
mmienu anaa mmiɛnsa, ɛyɛ nna mmienu. Me puee sɛ mɛnya
mframa kakra, ahome mframa. Na berɛ a me pueeɛ no, na me

Twerɛ Kronkron da dua bi so wɔ ano sɛdeɛ wo rewura mu no.
Dua dada bi bu tɔɔ fam, na ɛwɔ mman. Afei, wo…Ɔwɔ mman
twere soro sei, na dua no da fam. Na me tenaa dua no so de me
nan kɔɔ fa ne fa, na me daa hɔ anadwo berɛ, merehwɛ wiem te
sei, me nsa da so sei, na ɛtɔ berɛ bi a me da wɔ dua no so sei, rebɔ
mpaeɛ. Me di nna pii wɔ hɔ, merenidi anaa merennom, me wɔ hɔ
rebɔ mpaeɛ nkoaa. Na me nante puee sɛ mɛnya mframa foforɔ,
afiri saa ɔbodan nomu; ɛyɛ nnwunu, fɔkyeewɔmu hɔ.
118 Enti afei me puee na me de me Twerɛ Kronkron too baabi
a me de No tooɛ da a atwam no, na ɛbue kɔɔ Hebrewfoɔ, ti 6.
Na me firii aseɛ kenkanee hɔ, “Momma yɛmfa nto nkyɛn…
so…yɛmpere nkɔ deɛ ɛyɛ pɛ no mu, na yɛamfa adwensakyera
ne nnwuma funu ne Nyankopɔn ho gyedie anto fapem bio,” ne
deɛ ɛkeka ho. “Na ɛntumi mma sɛ wɔn a wɔanya hann pɛn, na
wɔaka ɔsoro akyɛdeɛ no ahwɛ, ne frɛ ahodoɔ no,” ne deɛ ɛkeka
ho. Afei ɔkaa sɛ, “Mmom nkasɛɛ ne hwerɛmo a ɛbɛn nnuabɔ,
a n’awieeɛ…nsuo…osuo a ɛtaa tɔ gu asaase soɔ na ɛnonom
no na ɛsiesie no de ma deɛ ɛyɛ—deɛ ɛbɛn nnuabɔ, ɔne nkasɛɛ ne
hwerɛmo, a n’awieeɛ ne ɔhyeɛ.”

Na Biribi yɛɛ, “Whoooossssh!”
119 Me dwenee sɛ, “Ɔno wɔ Ha. Mɛtie afei biribiara a Ɔbɛ…
Ɔyanee me wɔ hɔ, Ɔrebɛma me anisoadehunu seesei ara.” Me
twɛnee hɔ wɔ dua no to, na me twɛneeɛ. Me sɔreeɛ na me nanteeɛ
kɔɔ anim ne akyire, soro ne fam. Me nante baa akyire, biribiara
ansi. Me nante baa m’abodan no mu bio, biribiara ansi. Me
gyinaa hɔ, me dwenee sɛ, “Ɛyɛ, yei yɛ deɛn?”
120 Me nante kɔɔ me Twerɛ Kronkron no ho bio, na, oh, Ɛsane
baa me so bio. Me faa No kurae, na me dwenee sɛ, “Deɛn na ɛwɔ
mu hɔ a Ɔpɛ sɛme kenkaneɛ?”Me kɔɔso ara kenkane baa fam faa
“Nyankopɔn ho adwensakyera, ne gyedie,” ne deɛ ɛkeka ho, na
me kenkane baa fam baabi a Ɔkaa sɛ, “Ɔsuo no taa tɔ gu asaase
no so nonom no na ɛsiesie no ma ne botaeɛ, de ma ha, mmom
nkasɛɛ ne hwerɛmo a ɛbɛn nnuabɔ a n’awieeɛ ne ɔhyeɛ.” Na, oh,
Ɛbɛ woso me sɛ!
121 Na me dwenee sɛ, “Awurade, Worebɛma me anisoadehunu
afa deɛ…”Namewɔ hɔ sɛmɛbisaNo anya biribi foforɔ.
122 Afei prɛko pɛ, wɔ m’anim, me hunuu wiase sɛ eretwa ne ho,
na ne nyinaa ayɛ tɛtrɛɛ. Na ɛha na ɔbarima bi hyɛ fitaa rekɔ,
na wama ne tiri so, regu Aba pii te sei. Na berɛ a ɔfirii hɔ kɔeɛ
no, ɔreba, ɔforoo bepɔ no ara pɛ na, ɔbarima bi baa n’akyi, ɔhyɛ
tuntum, ne tiri hwɛ fam, regu aba pii. Na berɛ a Aba pa no yii
ahahan no, na ɛyɛ ayuo; na berɛ a aba bɔne no yii ahahan no, na
ɛyɛ wura.
123 Na afei ɔpɛ kɛseɛ bi baa asaase no so, na ayuo no asisi wɔn
tiri ase, a ɛrebɛwuo, a wɔrehwehwɛ nsuo. Na me hunuu nkurɔfoɔ
pii sɛ wamema wɔn nsa so, rebɔ mpaeɛ sɛ Nyankopɔn mfa nsuo
mmra. Na afei me hunuu wura no, a wɔn tiri hwɛ fam, wɔakoto

repɛ nsuo. Na ankyɛre na mununkum kɛseɛ bi baeɛ na osuo tue
guu fam. Na berɛ a ɛyɛɛ saa no, ayuo nketewa a na wɔakontono
no nyinaa yɛɛ, “Whish,” sɔre gyinae. Nawura nketewa a ɛwɔwɔn
nkyɛn no yɛɛ, “Whish,” sɔre gyinae.

Me dwenee sɛ, “Ɛyɛ, deɛn ne saa?”
124 Afei Ɛbaame nkyɛn. Ɛno nie. Osuo korɔ no ara a ɛma ayuo no
nyiniiɛ no, na ɛmaa wura no nso nyiniiɛ. Na Honhom Kronkron
korɔ no ara bɛtumi ahwie wɔ nnipa bi ntam, na ɛbɛtumi ahyira
nyaatwomni sɛdeɛ Ɛbɛhyira ɔfoforɔ no nso. Yesu kaa sɛ, “Wɔn
aba na mode bɛhu wɔn.” Ɛnyɛ sɛ ɔteam, anaa sɛ n’ani agye,
mmom “n’aba na mode bɛhu no.”
125 Me kaa sɛ, “Wo na wowɔ hɔ no!” “Manya no, Awurade.” Me
kaa sɛ, “Afei saa ne Nokorɛ paa no.” Ɔbarima yi…Wo bɛtumi
anya akyɛdeɛ pii na wo nnimNyankopɔn.
126 Enti afei me—afei na mereyɛ ayɛ mfeefeemu wɔ kasa foforɔ
ho, wohunu. Mmom da koro bi, afei, sɛdeɛ Nyankopɔn dii ho
adanseɛ maa me!
127 Na merebɔ asu wɔ asubɔntene no mu, nnipa a wɔasakyera
a ɛdikan, wɔ Ohio Asubɔntene no mu, na merebɔ nnipa a ɔtɔ so
dunnson asu, merefiri aseɛ abɔ no asu no, me kaa sɛ, “Agya, sɛdeɛ
mede nsuo rebɔ no asu no, Wo nso fa Honhom Kronkron bɔ no
asu.” Me firii aseɛ de—de no hyɛɛ nsuo no ase.
128 Na afei ɛhɔ ara kyinhyia mframa firi soro bae, na ɛha na
saa Hann no baeɛ, rehyerɛn fam. Nkurɔfoɔ pii bɛyɛ ɔha ne ɔha
gyina kokoɔso, awia dɔn mmienu pɛpɛɛpɛ, wɔ Ayɛwohumumɔ.
Na Ɛbɛsensɛnee baabi a me wɔ no pɛɛ. Nne bi kasa firii hɔ, na
ɔkaa sɛ, “Sɛdeɛ wɔsomaa Yohane Suboni no maa no dii Kristo
mmaeɛ a ɛdi kan no anim no, wɔanya a…wowɔ Nkransɛm a
ɛbɛyɛ deɛ ɛbɛdi Kristo Mmaeɛ a ɛtɔ so Mmienu no anim kan.”
Na ɛyɛɛ te sɛ ɛhu bi a ɛrebɛku me.
129 Na me pinii m’akyi, na nnipa pii wɔ hɔ, wɔn—wɔn a wɔnane
nnadeɛ ne wɔn nyinaa, adurotɔnfoɔ, ne wɔn nyinaa wɔ kokoɔso.
Na m’abɔ nnipa bɛyɛ ɔha mmienu anaa mmiɛnsa asu saa awia
no. Na berɛ a wɔyii me firii mu, twee me firii nsuo no mu no,
asomfoɔ no ne wɔn a ɛkeka ho no pueeɛ, wɔbisaa me sɛ, kaa sɛ,
“Saa Hann no na ɛkyerɛ deɛn?”
130 Kuo kɛseɛ bi a wɔyɛ nnipa tuntum a wɔfiri a—a Gilt Edge
Baptist asafo mu ne Lone Star asafo a ɛwɔ fam hɔ, ne wɔn mu
pii a na wɔwɔ fam hɔ, wɔfirii aseɛ teateam berɛ a wɔhunuu deɛ
ɛsiiɛ no, nkurɔfoɔ totɔɔ piti.
131 Me bɔɔ mmɔden sɛ mɛyi abaayewa bi afiri hyɛma mu wɔ
hɔ, na ɔhyɛ atadeɛ a yɛde dware nsuom te hɔ, a ɔyɛ Kwasiada
sukuu kyerɛkyerɛfoɔ wɔ asafo bi mu, na me kaa sɛ, “Woremfiri
mu mpue, Margie?”

Ɔkaa sɛ, “Billy, ɛnsɛ sɛ me firi mu pue.”

132 Me kaa sɛ, “Saa yɛ nokorɛ, ɛnsɛ sɛ wo yɛ, nanso me wɔ ɔbuo
pii demaAsɛmpa no sɛwobɛfiri baabi amerebɔ asu no.”

Ɔkaa sɛ, “Ɛnsɛ sɛ me yɛ.”
133 Na berɛ a ɔte hɔ, rebu me animtia na ɔresere me a merebɔ
asu no, ɛfiri sɛ ɔnnye asubɔ nni, enti afei berɛ a Awurade Bɔfoɔ
no sianeeɛ no ɔbuhwee fam n’anim wɔ hyɛma no mu. Ɛnnɛ
yi abaayewa no wɔ abɔdamfoɔ tetebea. Enti worentumi mfa
Nyankopɔn nni agorɔ. Wohunu? Seesei, akyire yi…Abaayewa
fɛɛfɛ bi, kɔ nom nsa akyire yi, wɔde toa bɔɔ no, ɛyɛ—ɛyɛ beer
toa, twitwaa n’anim nyinaa. Oh, nnipa a wo hwɛ no a ɛyɛ hu ni!
Na deɛ ɛssii hɔ no no.
134 Na afei m’abrabɔ mu nyinaa no m’ahunu saa, m’ahunu
saa anamɔntuo no, m’ahunu saa anisoadehunu no, kwan a saa
nnoɔma no sisi. Afei, akyire yi kakra no, Ɛkɔɔ so haa me pii,
na obiara rekakyerɛ me sɛ Ɛyɛ adebɔne. Na me kɔɔ baabi a me
hurihuri no, soro hɔ baabi a me bɔ mpaeɛ yie daa no. Na me…
Ɛmfa ho sɛdeɛ merekɔso rebɔ mpaeɛ sɛ Saa adeɛ no remma me
nkyɛn, Ɛba sɛdeɛ ɛteɛ biara. Na enti me yɛɛ sɛ…Na me yɛ—
Na me yɛ ɔhwɛfoɔ wɔ kwaeɛ a mmoa wɔ mu wɔ Mantam a
ɛwɔ Indiana mu. Na me baa mu, na ɔbarima bi te hɔ, a ɔyɛ me
sankubɔni a ɔwɔ asɔre hɔ no nuabarima. Na ɔkaa sɛ, “Billy, wo
de me bɛkɔ Madison awia yi?”

Me kaa sɛ, “Merentumi nyɛ, ɛsɛ sɛme kɔ kwaeɛm.”
135 Na me…reba efie na mereyi m’abɔɔmu, etuo abɔɔmu ne
nnoɔma, na merepiapia m’atadeɛ soro nsa. Yɛ te dan nketewa
mmienu bi mu, na merekɔ dware na m’asiesie me ho adidi. Na
m’adware awie, na me nenam dan no ho, wɔ a—a maple dua
kɛseɛ bi ase, na prɛko pɛ Biribi yɛɛ, “Whoooossssh!” Na ɛbɛsene
twaam. Name hwɛɛe, name nim sɛ ɛyɛ Saa bio.
136 Me tenaa saa ntiasoɔ no so, na ɔhuri firii ne lɔre mu na ɔtuu
mmirika baame nkyɛn, ɔkaa sɛ, “Billy, woretɔ piti anaa?”

Me kaa sɛ, “Daabi, owura.”
Ɔkaa sɛ, “Asɛm bɛn ne no, Billy?”

137 Name kaa sɛ, “Me nnim.”Me kaa sɛ, “Kɔso ara, onuabarima,
ne nyinaa yɛ. Meda w’ase.”
138 Me yere pueei na ɔde dwaresɛn mu nsuo baae, ɔkaa sɛ,
“Medɔfo, asɛm bɛn ne no?”

Me kaa sɛ, “Ɛnyɛ hwee, m’akomamutɔfe.”
139 Enti ɔkaa sɛ, “Bra seesei ara, m’asiesie annwumerɛ aduane,”
na ɔde ne nsa toome kɔnmu, bɔɔmmɔden deme baamu.
140 Me kaa sɛ, “Medɔfo, me—me pɛ sɛ me ka biribi mekyerɛ wo.”
Me kaa sɛ, “Wo deɛ frɛ wɔn na kakyerɛ wɔn sɛ meremmpue hɔ
awia berɛ yi.” Me kaa sɛ, “Meda, m’akomamutɔfe,” me kaa sɛ,
“Me nimwɔm’akomamu sɛme dɔ Yesu Kristo. Me nim sɛmatwa
mu afiri owuo mu kɔ Nkwa mu. Enti me mpɛ sɛ bonsam de me

bɛyɛ biribiara.” Na me kaa sɛ, “Merentumi nkɔ so te sei; me yɛ
deduani.” Me kaa sɛ, “Berɛ nyinaa, berɛ a saa adeɛ yi rekɔ so sisi,
nnoɔma nom tete saa, na saa anisoadehunu yi nom reba, ne deɛ
ɛte saa. Anaasɛ, sɛdeɛ ɛteɛ biara,” me kaa sɛ, “ɛba me so.” Na me
nnim sɛ ɛyɛ anisoadehunu. Mammfrɛ no anisoadehunu. Me kaa
sɛ, “Te sɛ deɛ w’ada no,” me kaa sɛ, “me nnim deɛ saa yɛ. Na,
medɔfo, me—me—me—me mpɛ sɛ me de bɛyɛ nkwaseasɛm, wɔn—
wɔkakyerɛme sɛ ɛyɛ bonsam. Name dɔAwurade Yesu.”
141 “Oh,” ɔkaa sɛ, “Billy, ɛnsɛ sɛ wo tie deɛ nkurɔfoɔ ka
kyerɛ wo.”
142 Me kaa sɛ, “Nanso, medɔfo, hwɛ asɛmpakafoɔ afoforɔ no.”
Me kaa sɛ, “Me—me nhia no.” Me kaa sɛ, “Merekɔ me baabi wɔ
wura no mu. Me wɔ dɔllar bɛyɛ dunnum, mo mfa nhwɛ Billy.”
Na Billy yɛ abarimaa ketewaa bi, obi a ɔyɛ ketekete. Me kaa
sɛ, “Mo—mo mfa…Ɛno bɛso wo ne Billy ama mo atena ase,
kakra. Frɛwɔn na kakyerɛwɔn sɛmɛ—mɛba ɔkyena ebia, na ebia
meremma. Sɛ nna nnum akyi na me mmaeɛ a, mo mfa obi nhyɛ
m’ananmu.” Na me kaa sɛ, “Meda, meremfiri saa wura no mu hɔ
mma gyesɛ Nyankopɔn hyɛ me bɔ sɛ Ɔbɛyi saa adeɛ no afiri me
so na ɛremmame so bio.”Dwene ho sɛdeɛ onipa nnim hwee!
143 Na me kɔɔ soro hɔ saa anadwo no. Me sane kɔɔ dan dada
ketewa no mu, ansa na da a ɛdi hɔ no; na asɛ aka akyire. Na
merekɔ me kamp da a ɛdi hɔ no, wɔ soro…wɔ bepɔ no ho
akyirikyiri, anaa sɛ kokoɔ no, mmom, na me sɔre wɔ wura no
mu. Me nngye nni sɛ F.B.I. bɛtumi ahu me wɔ soro hɔ. Enti dan
ketewa dada yi…Mabɔmpaeɛ awiaberɛ no nyinaa ansa na ɛreyɛ
sum paa. Me bɔɔ mpaeɛ, kenkanee wɔ Twerɛ Kronkron no mu
baabi a Ɔkaa sɛ, “Adiyifoɔ no Honhom no hyɛ odiyifoɔ no ase.”
M’anntumi annhunu no yie. Enti ɛyɛɛ sum paa wɔ dan dada
ketewa no mu.
144 Baabi a na me sum fidie berɛ a na me yɛ abarimaa no, na
me wɔ fidie ahoma wɔ hɔ, na me gyinaa hɔ yii nam na me tenaa
ase anadwo mu nyinaa. Ɛyɛ dan dada ketewa bi a ɛnyɛ na ɛsi
hɔ, asi hɔ mfie pii. Ahɔhoɔ bi atumi atena mu ansa na ne nyinaa
abɛyɛ saa.
145 Na enti me—me na meretwɛn hɔ. Na me dwenee sɛ, “Ɛyɛ.”
Ɛrekɔbɔ dɔn koro, nnɔn mmienu, nnɔn mmiɛnsa wɔ anɔpa,
na merenante kɔ soro ne fam, merenante kɔ akyire ne anim.
Me tenaa akonwa dada ketewa bi so wɔ hɔ, ketewa bi…ɛnyɛ
akonwa, adaka dada ketewa bi. Na me tenaa ase wɔ hɔ, na me
dwenee sɛ, “O Nyankopɔn, adɛn nti na Woreyɛ me sei?” Me kaa
sɛ, “Agya, Wo nim sɛ me dɔ Wo. Wo nim sɛ me dɔ Wo! Na me—
me—me mpɛ sɛ mɛnya bonsam honhom. Me mpɛ sɛ saa nnoɔma
no bɛbame so. Onyankopɔnme srɛ sɛ, mma no nsi bio.”
146 Me kaa sɛ, “Me—me dɔ Wo. Me mpɛ sɛ mɛkɔ
amanehunukrom. Deɛn mfasoɔ na ɛbɛyɛ sɛ mereka nsɛmpa
na merebɔ mmɔden, na me de m’ahoɔden, sɛ mafom a? Na

ɛnyɛ me nkoaa na merekɔ amanehunukrom, mereyera afoforɔ
mpempem.” Anaa sɛ, afoforɔ ɔha, wɔ saa nna no mu. Na me kaa
sɛ…Me wɔ ɔsom adwuma kɛseɛ. Na me kaa sɛ, “Ɛyɛ, me—me
mpɛ sɛ ɛbɛyɛ me saa bio da.”
147 Name tenaa akonwa ketewa yi so. Na matena ase ara, oh, wɔ
gyinaberɛ bi te sei, te saa ara. Na, prɛko pɛ, me hunuu Hann bi
wɔ dan no mu. Na me dwenee sɛ obi de kanea reba dan no mu.
Na me hwɛɛ hɔ nyinaa, na me dwenee sɛ, “Ɛyɛ…” Na Ɛno na
ɛwɔ ha yi, apue wɔ m’anim pɛɛ. Na nnua dada bi gu fam. Na Ɛno
na ɛwɔ hɔ no, wɔ m’anim pɛɛ. Na biribi dada ketewa bi a wɔde
noa aduane si dan no ntweaso, wɔatu ne soro no. Na—na ɛmu ha
yi pɛɛ ɛhɔ na a—a Hann bi wɔ fam, na me dwenee sɛ, “Ɛyɛ, ɛno
firi hen? Ɛyɛ, ɛno rentumi mma…”
148 Me hwɛɛ hɔ nyinaa. Na Ɛwɔ me soro ha, Hann korɔ yi
ara, ɛwɔ me soro pɛɛ, ɛsɛne hɔ pɛɛ sei. Ɛretwa ne ho te sɛ
ogya, n’ahosuo te sɛ ahabanmonoboɔ, rekɔ, “Whoossh, whoossh,
whoossh!” te saa, wɔ Ne soro, te saa. Na me hwɛɛ no Saa. Me
dwenee sɛ, “Deɛn nso ne No?” Afei, Ɛbɔɔ me hu.
149 Me tee sɛ obi reba, [Onuabarima Branham sua obi
a ɔrenante—Ɔs.] ɔrenante ara, nkoaa, ɔnnhyɛ mpaboa. Na
mehunuu Ɔbarima bi nan sɛ ɔreba mu. Na dan no mu yɛ sum,
ne nyinaa gyesɛ ɛha yi pɛɛ baabi a Ɛrehyerɛn fam pɛɛ. Na me
hunuu Ɔbarima bi nan sɛ ɔreba mu. Na berɛ a Ɔbaa dan no mu
no, ɔnante kɔɔ soro, Ɔyɛ Ɔbarima a ɔbɛyɛ…ne mu duro bɛyɛ
nkariboɔ ahannu. Wabobɔ Ne nsa te sei. Afei, na mahu No wɔ
Kyinhyiamframa mu, m’ate sɛ Ɔrekasa kyerɛ me, na m’ahu No
wɔ Hann tebea mu, nanso berɛ a ɛdi kan a m’ahu Ne mfonini.
Ɔnante baa me nkyɛn, bɛnee me paa.
150 Ɛyɛ, nnamfonomnokwafoɔ, me—me dwenee sɛm’akoma bɛdi
me hwammɔ. Me…Dwenee ho! Fa wo ho hyɛ hɔ, Ɛbɛma wɔanya
atenka saa kwan no ara so. Ebia wɔakɔ w’anim ara yie wɔ kwan
no so kyɛneme, ebia wayɛ Kristoni akyɛre, nanso Ɛbɛmawɔanya
atenka saa kwan no ara so. Ɛfiri sɛ nsra bɛyɛ ɔha ne ɔha pii akyiri
no, sɛ Ɔbɛn me a ɛbubu me. Ɔno ɛtɔ dabi a ɛma me yɛ mpo…
Me firi honam mu, me yɛ mmerɛ paa berɛ a mɛfiri asɛmka adwa
no so berɛ pii. Sɛ me gyina so kyɛre a, me firi honam mu koraa.
Wɔde me tena lɔre mu dɔnhwere pii, a me nnim baabi a me wɔ
mpo. Namerentumi nkyerɛ mu. Kenkane no wɔ Twerɛ Kronkron
nomu, na ƐbɛkyerɛNemu, deɛ ɛteɛ. Twerɛsɛm no ka saa!
151 Enti na me te hɔ namerehwɛ No. Me—me nsa wɔ soro saa.Na
ɔrehwɛ me haa, a ɛyɛ fɛ. Mmom na Ɔwɔ Nne a ɛmu yɛ duru, na
Ɔkaa sɛ, “Nsuro, Wɔasoma me firi Otumfoɔ Nyankopɔn Anim.”
Na berɛ a Ɔkasaeɛ no, saa Nne no, na ɛyɛ saa Nne korɔ no ara
a ɛkasa kyerɛɛ me berɛ a na madi mfie mmienu, ɛfiri hɔ reba
nyinaa.Namehunuu sɛ ɛyɛ Ɔno ara. Name dwenee sɛ, “Afei…”
152 Na tie yei. Afei mo ntie nkɔmmɔ no. Mɛka no yie sɛdeɛ
mɛtumi, namenim, nsɛmfua nsɛmfua, ɛfiri sɛ ɛyɛ den sɛmɛkae.

153 Ɔno…Mekaa sɛ…MehwɛɛNo te sei. Ɔkaa sɛ, “Nsuro,” ɛyɛ
din, kaa sɛ, “Wɔasoma me firi Otumfoɔ Nyankopɔn Anim, sɛ me
nka nkyerɛ wo sɛ wo awoɔ sononko no…”Sɛdeɛmo nimmawoɔ
deɛ ɛteɛ soro hɔ. Saa Hann korɔ no ara na ɛsɛne me so berɛ a
wɔwoo me no. Na enti Ɔkaa sɛ, “Wo awoɔ sononko ne w’abrabɔ
a obi nteaseɛ no yɛ deɛ ɛrekyerɛ sɛ wo bɛkɔwiase nyinaa nawabɔ
mpaeɛ ama nkurɔfoɔ a wɔyare.” Na ɔkaa sɛ, “Na ɛmfa ho ne deɛ
wɔwɔ…” Na Ɔde dwumadie bi hyɛɛ me nsa. Nyankopɔn, Ɔno
ne me Temuafoɔ, ɔnim. Sɛ, Ɔde dwumadie fa “kokoram” ho hyɛɛ
me nsa. Kaa sɛ, “Hwee…Sɛ wo ma nnipa no gye wo di, na wo
di nokorɛ a sɛ wo bɔ mpaeɛ a, hwee rennyina wo mpaeɛ anim,
kokorammpo renyɛ.”Wohunu, “Sɛwomannipa no gyewo di a.”
154 Na me hunuu sɛ Ɔnyɛ me tamfo, Ɔyɛ m’Adamfo. Na me nnim
sɛ ebia—ebia merewu anaa deɛ ɛresi berɛ a na Ɔreba me nkyɛn
saa no. Name kaa sɛ, “Ɛyɛ, Owura,” me kaa sɛ, “Me yɛ…”Deɛn
na name nim fa ayaresa ne nnoɔma te saa ho, saa akyɛdeɛ no?Me
kaa sɛ, “Ɛyɛ, Owura,me yɛ a…Me—me yɛ ohiani.”Name kaa sɛ,
“Me te me nkurɔfoɔ mu. Me—me ne me nkurɔfoɔ a wɔyɛ ahiafoɔ
na ɛteɛ. Me nyaa sukuu nteteɛ.” Na me kaa sɛ, “Na me—me—
merentumi nyɛ, wɔrennyɛ—wɔrrente m’aseɛ.” Me kaa sɛ, “Wɔn—
wɔrennyɛ—wɔrenntie me.”
155 Na Ɔkaa sɛ, “Sɛdeɛ wɔmaa odiyifoɔ Mose akyɛdeɛ mmienu
no, nsɛnkyerɛnneɛ,” mmom, “de dii ne som adwuma ho adanseɛ
no, saa na wɔama wo mmienu—saa na wɔama wo akyɛdeɛ
mmienu sɛ ɛni wo som adwuma ho adanseɛ.” Ɔkaa sɛ, “Ɛmu
baako bɛyɛ sɛ wo bɛsɔ nnipa a worebɔ mpaeɛ ama no no nsa,
wo nsa benkum bɛsɔ wɔn nsa nifa,” na ɔkaa sɛ, “na gyina hɔ din,
na ɔbɛnya…na honam mu biribi bɛsi wɔ wo nnipadua ho.” Na
ɔkaa sɛ, “Afei na bɔ mpaeɛ. Na sɛ ɛfiri hɔ a, na yadeɛ no nso afiri
nnipa no so. Sɛ ammfiri hɔ a, wo deɛ bisa nhyira na kɔ.”

“Ɛyɛ,”me kaa sɛ, “Owura, me surowɔrennyeme.”
156 Ɔkaa sɛ, “Na deɛ ɛdi hɔ bɛyɛ, sɛ wɔrenntie saa, ɛnneɛwɔbɛtie
yei.” Ɔkaa sɛ, “Afei ɛbɛba sɛ wobɛhunu wɔn akoma mu kokoam
nsɛm.” Ɔkaa sɛ, “Yei deɛ wɔbɛtie.”
157 “Ɛyɛ,” me kaa sɛ, “Owura, saa nti na me wɔ ha anadwo yi.
M’asɔfoɔ aka akyerɛ me sɛ saa nnoɔma a ɛba me nkyɛn no yɛ
mfomsoɔ.”
158 Ɔkaa sɛ, “Wɔwoo wo baa wiase yi mu maa saa botaeɛ no.”
(Wohunu, “akyɛdeɛ ne frɛ adwensakyera nni mu.”) Ɔkaa sɛ,
“Wɔwoowo baa wiase yi mumaa saa botaeɛ no.”
159 Na me kaa sɛ, “Ɛyɛ, Owura,” me kaa sɛ, “saa, m’asɔfoɔ no
kakyerɛɛ me saa, sɛ ɛyɛ ɔno—ɔno honhom bɔne.” Na me kaa sɛ,
“Wɔn…Sa nti na me wɔ ha rebɔ mpaeɛ.”
160 Na ɛha yi ne deɛ Ɔka kyerɛɛ me. Ɔkaa Awurade Yesu mmaeɛ
no ho asɛmkyerɛɛme, wɔNe berɛ a ɛdi kan. Name kaa sɛ…

161 Deɛ ɛyɛ nwanwa yɛ, nnamfonom…Ɛyɛ, mɛgyina ha bɛyɛ
simma, akɔ akyire. Deɛ ɛmaa me suroo kɛse paa ne sɛ, berɛ biara
a me hyiaa nkɔmhyɛni no, wɔhunu sɛ biribi asi. Na ɛno ma…
ɛkaa kakraabi sɛ ɛkuu me.
162 Ne nhwɛsoɔ nie, da koro bi me ne me nuanom rekɔ a—a
afahyɛ bi ase, na yɛyɛ mmarimaa, na yɛnam. Enti na nkɔmhyɛni
dada kumaa bi te dan bi ano, abaayewa bi, abaayewa a ne ho
yɛ fɛ, na ɔte hɔ. Na yɛn nyinaa nam, retwam. Ɔkaa sɛ, “Ɔse, wo,
bra ha simma!” Na yɛn mmarimaa mmiɛnsa no danee yɛn ho.
Na ɔkaa sɛ, “Wo a wo hyɛ atadesoro a nsensaneɛ wɔ mu no.” Na
ɛyɛ me a.
163 Na me kaa sɛ, “Aane, maame?” Me dwenee sɛ ebia ɔpɛ sɛ me
kɔtɔ Dɔkɔdɔkɔ bi berɛ no, anaa biribi foforɔ te saa. Na ɔyɛ a—a
ababaawa, ebia ɔwɔ ne mfie aduonnu mu, anaa biribi, a ɔte hɔ.
Na me kɔɔ hɔ, me kaa sɛ, “Aane, maame, deɛn na mɛtumi ayɛ
ama wo?”
164 Na ɔkaa sɛ, “Ɔse, wo nim sɛ a—a Hann bi di w’akyi? Wɔwoo
wo wɔ nsɛnkyerɛnneɛ bi ase.”

Me kaa sɛ, “Deɛn na wo repɛ akyerɛ?”
165 Ɔkaa sɛ, “Ɛyɛ, wɔwoo wo wɔ nsɛnkyerɛnneɛ bi ase. Hann bi
di w’akyi. Wɔwoo womaa Ɔsoro frɛ bi.”

Me kaa sɛ, “Firi ha kɔ, ɔbaa!”
166 Me firii aseɛ tutuuso, ɛfiri sɛ me maame kakyerɛɛ me berɛ
biara sɛ saa nnoɔma no firi bonsam. Na ɔka nokorɛ. Enti me…
Saa adeɛ no bɔɔ me hu.
167 Na da koro bi berɛ a na me yɛ kwaeɛso hwɛfoɔ, na merekɔ
foro bɔɔs. Na me foroo bɔɔs no. Asɛ berɛ biara na ahonhom ani
wɔme so. Name gyina hɔ, na ɔpofoni yi gyina m’akyi. Namerekɔ
kyinkyini, na merekɔ Henryville Kwaeɛm, na me te bɔɔs mu. Me
kɔɔso ara nyaa atenka nwanwasoɔ bi. Me hwɛɛ hɔ hyiae, na ɔwɔ
hɔ a—a ɔbaa kɛseɛ kakraka bi te hɔ, hyɛ atadeɛ fɛɛfɛ bi. Ɔkaa sɛ,
“Wo ho te sɛn?”

Ɔkaa sɛ, “Wo ho te sɛn!”
168 Me dwenee sɛ ɛyɛ ɔbaa bi kwa, mo nim, ɔrekasa, enti me
kɔɔso ara…Ɔkaa sɛ, “Me pɛ sɛme kasa kyerɛwo simma.”

Me kaa sɛ, “Aane, maame?”Me daneeme ho.
Ɔkaa sɛ, “Wo nim sɛwɔwoowowɔ nsɛnkyerɛnneɛ bi ase?”

169 Me dwenee sɛ, “Mmaa foforɔ a wɔn ho yɛ sere no mu baako
nie.” Entime hwɛɛ abɔntene. Na entimanka hwee, kɔɔso ara…
170 Ɔkaa sɛ, “Mɛtumi ne wo akasa simma?” Me kɔɔso ara…
Ɔkaa sɛ, “Ɛnyɛ biribi te saa.”
171 Me kɔɔso ara hwɛɛ ntentensoɔ. Me dwenee sɛ, “Saa nkyerɛ
ɔdwoɔ su.”

Ɔkaa sɛ, “Me pɛ sɛme kasa kyerɛ wo bere tiaa bi.”

172 Me kɔɔso ara hwɛɛ ntentensoɔ, na m’amfa m’ani ansi ne so.
Ɛhɔ ara me dwenee sɛ, “Me gyedi sɛ mɛhunu sɛ ɔkasa te sɛ wɔn
a aka no a.” Me danee me ho, me dwenee sɛ, “Oh, me! Saa bɛma
me ho awoso, me nim.” Ɛfiri sɛ, na me tane sɛ mɛdwene saa. Me
danee me ho.
173 Ɔkaa sɛ, “Ebia ɛbɛyɛ sɛ mɛkyerɛkyerɛ mu.” Ɔkaa sɛ, “Me yɛ
nsoromma ho nimdefoɔ.”

Me kaa sɛ, “Me dwenee sɛ wo yɛ biribi te saa.”
174 Ɔkaa sɛ, “M’asi kwan so rekɔ Chicago akɔhwɛ m’abarimaa
bi a ɔyɛ Baptist sɔfoɔ.”

Me kaa sɛ, “Aane, maame.”
175 Ɔkaa sɛ, “Obi aka akyerɛ wo da sɛ wɔwoo wo wɔ
nsɛnkyerɛnneɛ bi ase?”
176 Me kaa sɛ, “Daabi, maame.” Me dii atorɔ kyerɛɛ no wɔ hɔ,
wohunu, na me kaa sɛ…na me pɛ sɛ me hunu deɛ ɔrebɛka. Na
ɔkaa sɛ…Me kaa sɛ, “Daabi, maame.”

Na ɔkaa sɛ, “Wɔannyɛ…Asɔfoɔ nka nkyerɛɛwo da?”
Me kaa sɛ, “Me ne asɔfoɔ nni hwee yɛ.”
Na ɔkaa sɛ, “Uh-huh.”
Na me kaa sɛ…ɔno—ɔno ka kyerɛɛ me sɛ…Me kaa sɛ,

“Ɛyɛ…”
177 Ɔkaa sɛ, “Sɛ me ka kyerɛ wo berɛ pɔtee a wɔwoo wo a, wo
bɛgye me adi?”

Me kaa sɛ, “Daabi, maame.”
Na ɔkaa sɛ, “Ɛyɛ,mɛtumi aka akyerɛwo berɛ awɔwoowo.”
Me kaa sɛ, “Me ngye nni.”

178 Na ɔkaa sɛ, “WɔwoowowɔOforisuo da a ɛtɔ so 6, 1909, anɔpa
dɔn nnum.”
179 Me kaa sɛ, “Saa yɛ nokorɛ.” Me kaa sɛ, “Ɛyɛɛ deɛn na
wohunuu saa?” Me kaa sɛ, “Ka kyerɛ ɔpofoni yi a ɔwɔ ha yi berɛ
a wɔwoo no.”

Ɔkaa sɛ, “Merentumi.”
Name kaa sɛ, “Adɛn? Ɛyɛɛ deɛn na wo nim?”

180 Ɔkaa sɛ, “Hwɛ, owura.” Ɔkaa sɛ, sɛ ɔfiri aseɛ kasa fa
nsoromma ho nimdefoɔ yi ho seesei a, na ɔkaa sɛ, “Mfie pii
biara…” Ɔkaa sɛ, “Wo kae berɛ a anɔpa nsoromma no baeɛ, a
ɛdii anyansafoɔ no anim kɔɔ YesuKristo nkyɛn no?”
181 Na asɛ me yɛɛ din, mo nim, me kaa sɛ, “Ɛyɛ, me nnim
biribiara fa nyamesom ho.”
182 Na ɔkaa sɛ, “Ɛyɛ, wɔate fa anyansafoɔ no ho sɛ wɔreba
abɛhwɛ Yesu.”

Me kaa sɛ, “Aane.”

Na ɔkaa sɛ, “Ɛyɛ, hwan nom ne anyansafoɔ no?”

“Oh,” me kaa sɛ, “na wɔyɛ anyansafoɔ kɛkɛ, deɛ me nim
nyinaa no no.”
183 Ɔkaa sɛ, “Ɛyɛ, hwan ne ɔyansani?” Ɔkaa sɛ, “Adekorɔ no
ara na me yɛ, nsoromma ho nimdefoɔ, ‘nsoromma mu hwɛfoɔ’
sɛdeɛ wɔfrɛ wɔn.” Na ɔkaa sɛ, “Wo nim, ansa na Onyankopɔn
bɛyɛ biribi wɔ—wɔ asase so no, berɛ biara Ɔyi n’adi wɔ soro, na
afei wɔ asase so.”

Na me kaa sɛ, “Me nnim.”
184 Na ɔkaa sɛ, “Ɛyɛ…” Ɔbɔɔ nsoromma mmienu anaa
mmiɛnsa, mmienu…mmiɛnsa din, te sɛ Mars, Jupiter, ne
Venus. Ɛnyɛ wɔn a, mmom ɔkaa sɛ, “Wɔn akwan hyiahyiae na
wɔboaboaa wɔn ano na wɔyɛɛ…” Ɔkaa sɛ, “Na anyansafoɔ
mmiɛnsa bi wɔ hɔ a wɔbɛhyiaa Awurade Yesu, na baako firi Ham
asefoɔ mu, na baako firi Sem, na ɔfoforɔ baako no firi Yafet.” Na
ɔkaa sɛ, “Berɛ a wɔhyiaa wɔ Betlehem no, nsoromma mmiɛnsa
a na wɔfiri mu no…Nnipa biara a ɔwɔ wiase,” ɔkaa sɛ, “wɔne
nsoromma no wɔ biribi yɛ.” Ɔkaa sɛ, “Bisa ɔpofoni a ɔwɔ hɔ no
sɛ bosome no wu a na ɔsoro planet firi hɔ a, asorɔkye no ne no
nkɔ mma.”

Me kaa sɛ, “Ɛnsɛ sɛme bisa no saa, me nim saa.”
185 Na ɔkaa sɛ, “Ɛyɛ, wo awoɔ ne nsoromma a ɛwɔ soro hɔ no wɔ
biribi yɛ.”

Na me kaa sɛ, “Ɛyɛ, me nnim saa.”
186 Na ɔkaa sɛ, “Afei, saa anyansafoɔ mmiɛnsa yi bae.” Na ɔkaa
sɛ, “Berɛ a nsoromma mmiɛnsa no, berɛ a wɔn…Wɔfiri kwan
sononko so na ɛbaeɛ na wɔbɛhyiaa wɔ Betlehem. Na wɔkaa sɛ
wɔbisae na wɔhunuu sɛ, na baako firi Ham asefoɔ mu, Sem, ne
Yafet, a ɛyɛ Noa mma mmiɛnsa no.” Na ɔkaa sɛ, “Afei wɔbae na
wɔbɛsɔree Awurade Yesu Kristo.” Na ɔkaa sɛ, “Berɛ a wɔfirii hɔ
no,” ɔkaa sɛ, “wɔde akyɛdeɛ bae nawɔde brɛɛ No.”
187 Na ɔkaa sɛ, “Yesu Kristo kaa wɔ Ne som adwuma mu sɛ
berɛ a wɔbɛka saa Asɛmpa yi wɔ wiase nyinaa no (Ham, Sem,
ne Yafet nkurɔfoɔ no), na Ɔbɛsane aba bio.” Na ɔkaa sɛ, “Afei,
saa planet yinom, ɔsoro planet yinom, sɛdeɛ wɔretwa wɔn ho
a…” Ɔkaa sɛ, “Wɔtete wɔn mu. Wɔmmaa asase so da, ɛfiri berɛ
a wɔhunuu wɔn. Mmom” ɔkaa sɛ “mfie ɔha pii biara, wɔhyia
wɔ wɔn kankotwa mu te sei.” Sɛ nsoromma ho nimdefoɔ bi wɔ
ha yi a, anka wobɛtumi ahunu deɛ ɔrekasa afa ho. Me nnim.
Enti berɛ a ɔrekasa-…Ɔkaa sɛ, “Wɔhyia te saa.” Na ɔkaa sɛ,
“Ɛyɛ nkaeɛ de ma Akyɛdeɛ kɛseɛ a wɔde ama adasamma pɛn,
berɛ a Onyankopɔn de Ne Ba mmaeɛ. Berɛ a saa planet yinom
bɛhyiahyiaa bio no, adɛn,” ɔkaa sɛ, “Wɔasoma akyɛdeɛ foforɔ
aba asase so.” Na ɔkaa sɛ, “Wɔwoo wo berɛ a wɔhyiaeɛ no.” Na
ɔkaa sɛ, “Saa nti na me hunuuɛ.”

188 Ɛyɛ, afei me kaa sɛ, “Ɔbaa, deɛ ɛdi kan, me ngye biribiara nni
fa ho. Me nyɛ nyamesomni, na me mpɛ sɛ mɛte bi bio afa ho!” Me
firii hɔ kɔe. Na entime twaa no so tiaa bi. Entime pue firii hɔ.
189 Na berɛ biara a obi…Me hyia wɔn mu baako, saa kwan no
ara so na ɛbɛyɛ. Na me dwenee sɛ, “Adɛn nti na saa bonsamfoɔ
yi yɛ saa?”
190 Afei asɛmpakafoɔ yi, reka sɛ, “Saa yɛ bonsam! Saa yɛ
bonsam!” Wɔyɛ maa me gyediiɛ.
191 Na afei saa anadwo no wɔ soro hɔ berɛ a me…berɛ a Ɔtwee
m’adwene sii so, me bisaa No sɛ, me kaa sɛ, “Ɛyɛ, adɛn nti na ɛyɛ
samanfrɛfoɔ ne nnoɔma te saa, ne wɔn a honhom bɔne ahyɛ wɔn
mma, nko ara na berɛ biarawɔka biribi kyerɛme faHo; na asɔfoɔ
a, wɔyɛme nnuanom, ka kyerɛme sɛ saa firi honhombɔne?”
192 Afei tie deɛ Ɔkaaeɛ, Oyi a Ɔsɛne hɔ wɔ mfonini no mu no.
Ɔkaa sɛ, “Sɛdeɛ na ɛteɛ no, saa ara na ɛteɛ seesei.” Na Ɔfirii
aseɛ kyerɛɛ me, sɛ, “Berɛ a yɛn Awurade Yesu Kristo ne som
adwuma firii aseɛ kɔɔ so no, asɔfoɔ no kaa sɛ, ‘Ɔyɛ Beelsebul,
bonsam no’; nanso abonsamfoɔ no kaa sɛ, ‘Ɔyɛ Nyankopɔn Ba
no, Israel Kronkron Ni no.’ Abonsamfoɔ…Na hwɛ Paulo ne
Barnaba berɛ a na wɔreka asɛm no. Asɔfoɔ na kaa sɛ, ‘Yeinom
ne nnipa a wɔadane wiase abutu no. Wɔyɛ abɔneyɛfoɔ, wɔyɛ—
wɔyɛ bonsam no.’ Na kɔmfoɔ dada ketewa bi wɔ kwan no so,
hyɛɛ no nso sɛ Paulo ne Barnaba yɛ Nyankopɔn nnipa, kaa sɛ,
‘Wɔyɛ Nyankopɔn nnipa a wɔkyerɛ yɛn Nkwa kwan no.’” Saa yɛ
nokorɛ? “Honhommufoɔ ne ntafowayifoɔ, wɔn a honhom bɔne
ahyɛ wɔn mma.”
193 Afei yɛ’aba famwɔ anyamesɛmmu nimdeɛ ho kɔsi sɛ yɛnnim
hwee fa Honhom no ho. Me wɔ anidasoɔ sɛ wo dɔ me yei
akyi. Nanso saa na ɛteɛ. Me kyerɛ Pɛntɛkoste, nso! Saa yɛ
nokorɛ. Woreteateam na woresa nkyerɛ sɛ wo nim biribi fa
Honhom no ho.
194 Ɛyɛ wo ankasa ahyiadie, anim ne anim, ɛno ne deɛ wo hia.
Ɛno ne Asafo a Nyankopɔn de resi hɔ, ɛno ne nokorɛ, berɛ a
wɔbɛhyiamwɔ baakoyɛ ne tumimu, wɔHonhommu.
195 Na Ɔtwee m’adwene sii so. Na Ɔka kyerɛɛ me sɛdeɛ ɔsom
adwuma no ante Ɔno aseɛ, na ɔhyɛɛ me den sɛ ɔsom adwuma no
ante Ɔno ase. Na berɛ a Ɔkaa deɛ ɛfa yei ho nyinaa kyerɛɛ me ne
sɛdeɛ Yesu nso…
196 Mekaa sɛ, “Ɛyɛ, na yei nso ɛ, saa nnoɔma yi a ɛbame so yi?”
197 Na, wohunu, Ɔkaa sɛ, “Ɛno bɛyɛ mmɔho na ayɛ kɛseɛ ne
kɛseɛ.” Na Ɔtwee m’adwene sii so, kakyerɛɛ me sɛdeɛ Yesu yɛɛ
no; sɛdeɛ Ɔbaeɛ na Tumi ahyɛ No mma a ɛtumi hunu nnoɔma
ansa na asi na ɔka kyerɛɛ ɔbaa no wɔ subura no ho, wɔannyɛ
ne ho sɛ ɔyaresafoɔ, kyerɛɛ sɛ ɔyɛ nnoɔma sɛdeɛ Agya no yi
kyerɛɛ No.

Me kaa sɛ, “Ɛyɛ, honhom bɛn na saa bɛyɛ?”

Ɔkaa sɛ, “Na ɛyɛ HonhomKronkron.”
198 Afei biribi sii wɔ me mu hɔ, me nyaa adwene sɛ adekorɔ no
a me danee m’akyi maeɛ no yɛ deɛ Nyankopɔn de me baa ha sɛ
menya. Na me nyaa adwene sɛ na ɛte sɛ saa Farasiifoɔ no wɔ nna
a atwam no, wɔkyerɛɛ Twerɛsɛm no ase kyeaa no maa me. Enti
ɛfiri ɛno soɔ no me faa me ara me nkyeraseɛ wɔ Ho, deɛ Honhom
Kronkron no kaaeɛ.

Me ka kyerɛɛ No sɛ, “Mɛkɔ.”
Ɔkaa sɛ, “Mɛka wo ho.”

199 Na Ɔbɔfoɔ no wuraa Hann no mu bio a ɛfiri aseɛ baa hɔ ne
ɛhɔ, ne ɛhɔ ne ɛhɔ, ne ɛhɔ wɔ Ne nnan ho te saa, foro kɔɔ soro wɔ
Hann no mu na ɔpue firii dan no mu.

Me kɔɔ fie sɛ nnipa foforɔ.
200 Me kɔɔ asafo no mu na me ka kyerɛɛ nkurɔfoɔ no faa ho.
Ɔno…na ɛyɛ Kwasiada anadwo.
201 Na ɛyɛ Wukuada anadwo no wɔde ɔbaa bi baa hɔ, Mayo
adwumayɛfoɔ no a wɔhwɛ ayarefoɔ no mu baako a na kokoram
reku no, wafon na aka ne sunsum. Berɛ a me kɔɔ ne nkyɛn na
me sɔɔ ne mu no, ɛhɔ na anisoadehunu baeɛ, kyerɛɛ sɛ wasane
kɔ adwuma mu rehwɛ ayarefoɔ bio. Na ɔka wɔn a wɔatwerɛ wɔn
din wɔ Louisville no ho, “wɔawu mfie pii ni.” Ɔwɔ Jeffersonville
seesei ara, rehwɛ ayarefoɔ, wɔahwɛ ayarefoɔmfie pii. Ɛfiri sɛ, me
hwɛɛ soro hɔ, na me hunuu saa anisoadehunu no. Me danee me
ho, a na ɛyɛ den ma me na me nnim deɛ mereyɛ, me gyina hɔ, me
ho wosooɛ berɛ a ɛdi kan a wɔde saa asɛm no baeɛ na me de too
hɔ. Na adwumayɛfoɔ a wɔhwɛ ayarefoɔ na nnoɔma gyina ne ho,
na ɔda hɔ, na n’anim nyinaa atomna naniwɔ akyirikyiri paa.
202 Margie Morgan. Sɛ wo pɛ sɛ wo twerɛ kɔ ma no a, ɛyɛ 411
Knobloch Avenue, Jeffersonville, Indiana. Anaa twerɛ kɔ Clark
County Hospital, Jeffersonville, Indiana. Ma no mma wo ɔno—
ɔno adanseɛ no.
203 Me hwɛɛ fam hɔ. Na saa asɛm a ɛdi kan wɔ hɔ, na me hunuu
no sɛ ɔpueeɛ, ɛhɔ na anisoadehunu no baeɛ. Me hunuu saa ɔbaa
no sɛ ɔrehwɛ ayarefoɔ bio, ɔrenante hɔ, a ɛyɛ na nehoɔden na
ɔwɔ apɔmuden. Me kaa sɛ, “SƐDEƐ AWURADE SEƐ NIE, ‘Wo
bɛtena ase na worenwu!’”
204 Ne kunu, yɛ ɔbarima a ɔwɔ diberɛ kɛseɛ wɔ wiase nnoɔma
mu, ɔhwɛɛ me dinn sei. Me kaa sɛ, “Owura, nsuro! Wo yere no
bɛtena ase.”
205 Ɔfrɛɛ me kɔɔ abɔntene, ɔkaa sɛ…ɔfrɛɛ aduyɛfoɔ mmienu
anaa mmiɛnsa, ɔkaa sɛ, “Wo nimwɔn?”

Me kaa sɛ, “Aane.”
206 “Adɛn,” ɔkaa sɛ, “Me ne no abɔ gɔlf pɛn. Ɔkaa sɛ, ‘Kokoram
no na afa ne nsono ho, aworentumi nsa no nhohoromu.’”

207 Me kaa sɛ, “Me mfa ho ne deɛ wɔanya! Biribi wɔ me mu wɔ
ha, me hunuu anisoadehunu! Na saa Ɔbarima no a ɔkakyerɛɛ me
no, kaa sɛ, deɛ mɛhunu biara, menka na ɛbɛyɛ saa. Na ɔka kyerɛɛ
me na me gyee no diiɛ.”
208 Ayeyie nka Onyankopɔn! Nna kakraa bi akyiri no na ɔresi ne
nnoɔma, ɔnenam hɔ. Ne mu duro bɛyɛ nkariboɔ ɔha ne aduosia-
nnum seesei, ɔwɔ apɔmuden a ɛwie pɛyɛ.
209 Afei berɛ a me gye too mu no, na ɛfirii hɔ kɔeɛ. Afei Robert
Daugherty frɛɛ me. Na ɔfiri ha kɔɔe, ɔpue kɔfaa Texas, kyinii
wiase nyinaa.
210 Na anadwo baako bi, bɛyɛ mprɛ nnan anaa nnum…
Mentumi nte kasa foforɔ ne deɛ ɛkeka ho no ase. Me gyee
Honhom Kronkron mu asubɔ diiɛ, me gye diiɛ sɛ nkurɔfoɔ no
tumi ka kasa foforɔ. Na anadwo baako bi berɛ a me nante
pueeɛ rekɔ…wɔ asɔrefie nomu, SanAntonio, Texas, me renante
hɔ, a obi te ha firii aseɛ reka kasa foforɔ te sɛ ɛtuo a ɛreto,
anaa ɛtuo kɛseɛ, ntɛntɛmso. Akyire pɛɛ, akyire hɔ pɛɛ, obi sɔre
gyinaae na ɔkaa sɛ, “SƐDEƐ AWURADE SEƐ NIE! Ɔbarima no
a ɔrekɔ asɛmka adwa no so no rekɔ n’anim de ɔsom adwuma a
Onyankopɔn Tumfoɔ no na wayi no. Na sɛdeɛ wɔsomaa Yohane
Suboni dii Yesu Kristo mmaeɛ a ɛdi kan no anim no, saa ara
na wahyehyɛ Nkransɛm a ɛbɛma Awurade Yesu Kristo aba ne
Mmaeɛ a ɛtɔ so Mmienu.”
211 Me yɛɛ sɛdeɛ merememwɔmempaboamu. Me hwɛɛ soro, me
kaa sɛ, “Wo nim saa ɔbarima no?”

Ɔkaa sɛ, “Daabi, owura.”
Me kaa sɛ, “Wo nim no?”
Ɔkaa sɛ, “Daabi, owura.”
Me kaa sɛ, “Wo nim me?”
Ɔkaa sɛ, “Daabi, owura.”
Me kaa sɛ, “Deɛn na woreyɛ wɔ ha?”

212 Ɔkaa sɛ, “Me kenkanee wɔ krataa mu.” Na sɛdeɛ daa…Saa
anadwo no ne deɛ ɛdi kan wɔ nhyiamu no ase.

Me hwɛɛ hɔ name kaa sɛ, “Kwan bɛn so nawo fa baa ha?”
213 Ɔkaa sɛ, “Me nkurɔfoɔ no bi na wɔka kyerɛɛ me sɛ wo reba
ha, ‘Nyankoma yaresafoɔ,’ na me baeɛ.”

Me kaa sɛ, “Mo nyinaa mo nnimmo ho?”
Ɔkaa sɛ, “Daabi.”

214 Oh,me!Me hunuu saaHonhomKronkron tumi no ankasa…
Baabi a berɛ bi a atwam no me dwenee sɛ ɛyɛ mfomsoɔ, na
me nim sɛ me…Saa Nyankopɔn Bɔfoɔ korɔ yi ara ka nkurɔfoɔ
a wɔwɔ saa nnoɔma yi ho. Ɛwɔm sɛ wɔwɔ atorɔ ne nnoɔma a
afrafra ne kasa kurokuro pii wɔ mu deɛ, nanso adepa ketewa bi

wɔ mu. [Ahoma no so yɛ hunu—Ɔs.]…Kristo. Na me hunuu sɛ
saa yɛ—yɛ nokorɛ.
215 Oh, mfie pii twaam, na nnipa no hunuui wɔ nhyiamu no ase,
anisoadehunu pii ne deɛ ɛkeka ho.
216 Berɛ bi obi a ɔtwa mfonini yaa No wɔ mfonini so berɛ a
na me gyina fam baabi wɔ Arkansas, me gyedi sɛ ɛte saa, wɔ
nhyiamu ase te sɛ yei, dan no mu bɛyɛ te sei. Na me gyina hɔ,
rebɔ mmɔden rekyerɛkyerɛ Ɛno mu. Na nkurɔfoɔ nim, wɔtenaa
ase na wɔtieeɛ, Metɔdistfoɔ, Baptistfoɔ, Prɛsbiterianfoɔ, ne deɛ
ɛkeka ho. Na afei ɛbaa sɛ me hwɛɛe, ɛreba wɔ pono no ano, Ɛreba
ha, ɛrekɔ, “Whoossh, whoossh!”
217 Me kaa sɛ, “Merenkasa bio, ɛfiri sɛ Ɛreba ha seesei.” Na Ɛkɔɔ
soro, na nkurɔfoɔ firii aseɛ teateaam. Ɛbaa baabi a na me wɔ no
na ɛbɛgyinaa hɔ.
218 Berɛ a Ɛbɛgyinaa hɔ dinn no, ɔsɔfoɔ bi tuu mmirika na ɔkaa
sɛ, “Ɔse, me hu No!” Na Ɛbɔɔ no anifira sɛ—sɛ deɛ ɛbɛtumi,
pimpinii n’akyi. Wobɛtumi ahwɛ ne mfonin wɔ nwoma no mu na
wahu sɛdeɛ ɔpimpinii n’akyi a wasi ne tiri ase te sei. Wo bɛtumi
ahu ne mfonini.
219 Na Ɛbɛgyinaa hɔ dinn. Ɛyɛ koowa krataa mfoninitwafoɔ no
na ɔnyaaNo saa berɛ no.MmomnaAwurade nsiesiee ne ho.
220 Na anadwo baako bi wɔ Houston, Texas, berɛ a, oh, nnipa
mpem ahodoɔmpem…Yɛnyaa ɔha nwɔtwe…mpem nwɔtwe ne
akyire wɔ deɛ-mo-frɛ-no, ɛkyɛne dwomtoɔ dankɛseɛ no, ɔbaa
n’akyi wɔ SamHouston Coliseum.
221 Na akyinnyeɛ no ase saa anadwo no, berɛ a Baptist
ɔsɛmpakani bi kaa sɛ me “nyɛ hwee sɛ nyaatwomni paa ne
ɔdaadaafoɔ, nyamesommu daadaafoɔ, na ɛsɛ sɛ wɔpammme firi
kuropɔn nomu” na ɔno na ɛsɛ sɛ ɔyɛ adwuma no.
222 Onuabarima Bosworth kaa sɛ, “Onuabarima Branham, wo
bɛma biribi saa asi? Frɛ no!”
223 Me kaa sɛ, “Daabi, owura, m’ani nnye kasakasa gyegyeegye
ho. Asɛmpa no nni hɔ ma kasakasa gyegyeegye, Ɛwɔ hɔ sɛ
ɛbɛtena ase.” Na me kaa sɛ, “Ɛmmfa ho kwan a wobɛfaso adane
n’adwene, ɔbɛfa saa kwan no ara so.” Me kaa sɛ, “Ɔno…ɛmma
no nyɛ biribi sononko. SɛNyankopɔn rentumi nkasa n’akomamu
a, ɛbɛyɛ dɛn na mɛtumi?”
224 Da a ɛdi hɔ no ɛpuee, ɔkaa sɛ, “Ɛkyerɛ deɛ ɛwɔ wɔn mu,”
Houston Chronicle no. Ɔkaa sɛ, “Ɛkyerɛ deɛ ɛwɔwɔnmu, wɔsuro
sɛ wɔbɛfa deɛ wɔreka no.”
225 Onuabarima panin Bosworth baa me nkyɛn, a ɔwɔ ne mfie
bɛyɛ aduɔson mu, onuabarima akɔkora dɔfoɔ, ɔde ne nsa too me
kɔn mu, kaa sɛ, “Onuabarima Branham,” ɔkaa sɛ, “wo rekyerɛ
sɛ wo rennyɛ no saa?”

226 Me kaa sɛ, “Daabi, Onuabarima Bosworth. Daabi, owura.
Me rennyɛ no saa.” Me kaa sɛ, “Ɛrennyɛ ade papa.” Me kaa
sɛ, “Ɛbɛyɛ kasakasa gyegyeegye berɛ a yɛafiri asɛmka adwa no
so.” Me kaa sɛ, “Me reyɛ nhyiamu seesei, na me mpɛ sɛ nnoɔma
nyinaa bɛyɛ basaa saa.” Me kaa sɛ, “Mo mma no nkɔso ara.” Me
kaa sɛ, “Ne nyinaa no no, ɔrekasa kwa.” Me kaa sɛ, “Yɛahunu bi
pɛn, na ɛrennyɛ ade papa biara sɛ wo bɛkasa akyerɛ wɔn.” Me
kaa sɛ, “Wɔbɛkɔ seesei ara, wɔbɛsoa wɔn ho.” Me kaa sɛ, “Sɛ
wɔnya Nokorɛ no mu nimdeɛ na wɔrennye No nto mu a, Twerɛ
Kronkron no kaa sɛ na wɔatra ntetemu hyeɛ no na wɔremmfa
nkyɛ wɔn wɔ wiase yi mu anaa wiase a ɛreba no mu. Wɔfrɛ No
‘bonsam’ na wɔrenntumi nnyɛ ho hwee. Nyamesom honhom na
ahyɛ wɔn mma a ɛfiri bonsam.”
227 Dodoɔ sɛn na nim sɛ saa yɛ nokorɛ, sɛ bonsam honhom
yɛ nyamesomni? Aane, owura, a ɛyɛ ahyɛaseɛ sɛdeɛ wɔbɛtumi
biara. Na enti, afei, ɛno annkɔ yie berɛ a me kaa sɛ “ahyɛaseɛ,”
nanso ɛno yɛ nokorɛ. “Wɔkekare wɔn anim kyerɛ nyamesompa
nanso wɔpa mu Ahoɔden.” Saa yɛ nokorɛ. Nsɛnkyerɛneɛ ne
anwanwadeɛ yɛ deɛ ɛdi Nyankopɔn ho adanseɛ, berɛ biara. Na
Ɔkaa sɛ ɛbɛyɛ saa arawɔ awieɛ nna nomu. Na hyɛ no nso!
228 Onuabarima panin Bosworth, me…anka ɔne me reba, na na
asɛ wɔabrɛ. Ɔfiri Japan na aba. Na ɔreba ha. Na ɔne me reba
Lubbock. Na enti ɔno yɛ…na wanya biribi kakra, ti yadeɛ, enti
wanntumi amma yei, ɔno ne ne yere. Na enti ɔno…
229 Wɔn nyinaa dwenee sɛ ɔte sɛ Kaleb. Ɔgyinaa hɔ, ɔkaa sɛ,
“Ɛyɛ, Onuabarima Branham,” saa ɔbuo mapa no, mo nim, ɔkaa
sɛ, “mame nkɔ yɛ,” na ɔkaa sɛ, “sɛ wompɛ sɛ wo yɛ a.”
230 Me kaa sɛ, “O Onuabarima Bosworth, me—me mpɛ sɛ wo yɛ.
Wo bɛkɔ akɔ kasakasa gyegyeegye.”

Ɔkaa sɛ, “Kasakasa gyegyeegye baakompomma hɔ.”
231 Afei, ansa na mɛwie no, mo ntie yei. Ɔkɔɔ fam hɔ. Me kaa sɛ,
“Sɛworennkɔ kasakasa gyegyeegye deɛ a, ne nyinaa yɛ.”

Ɔkaa sɛ, “Me rehyɛ bɔ sɛme rennkɔ kasakasa gyegyeegye.”
232 Nkurɔfoɔ bɛyɛ mpem aduasa na ɛhyiaam wɔ saa dan kɛseɛ
no mu saa anadwo no. Onuabarima Wood, a ɔte hɔ yi, na ɔwɔ hɔ
saa berɛ no, na ɔte saa dan kɛseɛ nomu bi. Name…
233 Ma barimaa no kaa sɛ, anaa…Me yere kaa sɛ, “Wo rennkɔ
saa nhyiamu no?”
234 Me kaa sɛ, “Daabi. Me rennkɔ hɔ na me rennkɔ tie wɔn
kasakasa gyegyeegye no. Daabi, owura. Me rennkɔ hɔ na me
rennkɔ tie saa.”

Berɛ a sum baeɛ no, Biribi kaa sɛ, “Kɔ fam hɔ.”
235 Me faa lɔre, me nuabarima, ne me yere ne me mmɔfra, yɛ
kɔɔ hɔ. Na me kɔɔ abrannaa ɛtɔ so aduasa, wɔ soro te sei, na me
tenaa ase.

236 Onuabarima panin Bosworth nante kɔɔ hɔ te sɛ aban
anamusini, mo nim. Na wɔtwerɛ biribi…Na watwerɛ Twerɛ
Kronkron mu bɔhyɛ pii bɛyɛ ahannsia wɔ hɔ. Ɔkaa sɛ, “Afei,
Dɔkota Best, sɛ wo bɛba soro ha na wafa bɔhyɛ pii yi mu baako
na wo de Twerɛ Kronkron no akyerɛ sɛ ɛyɛ atorɔ. Saa bɔhyɛ pii
yi mu baako biara wɔ Twerɛ Kronkron no mu, a ɛfa Yesu Kristo
ho sɛ ɔresa yadeɛ wɔ ɛnnɛ da yi. Sɛ wo bɛtumi afa bɔhyɛ pii yi
mu baako na, wo de Twerɛ Kronkron no, wo de Twerɛ Kronkron
no akyerɛ sɛ ɛbɔ abira a, mɛtena ase, akyea wo nsam, aka sɛ, ‘Wo
yɛ nokorɛ.’”
237 Ɔkaa sɛ, “Mɛyɛ ho biribi sɛ me kɔ soro hɔ a!” Na ɔpɛ sɛ ɔtwa
toɔ sɛdeɛ ɔbɛtumi ayi OnuabarimaBosworth afiri hɔ, wohunu.
238 Enti Onuabarima Bosworth kaa sɛ, “Ɛyɛ, Onuabarima Best,
mɛbisa wo adeɛ baako, na sɛ wo bɛyi ano ‘aane’ anaa ‘daabi,’”
ɔkaa sɛ, “yɛbɛwie akyinnyeɛ no seesei ara.”

Na ɔkaa sɛ—ɔkaa sɛ, “Mɛyɛ biribi afa saa adeɛ no ho!”

Ɔbisaa deɛ ɔhwɛ nhyiamu no so sɛ ɔbɛtumi abisa no a. Ɔkaa
sɛ, “Aane.”
239 Ɔkaa sɛ, “Onuabarima Best, Yehowa ɔgyeɛ din ahodoɔ no
wɔde ma Yesu anaa? ‘Aane’ anaa ‘daabi’?”
240 Ɛde baa awieɛ. Ne nyinaa no no. Me kakyerɛ wo, me nyaa
atenka sɛ biribi nenam me mu nyinaa. Me nnwenee ho saa da,
me ara, wohunu. Na me dwenee sɛ, “Oh, me, ɔrenntumi mma
mmuaeɛ! Ɛno kyekyere no.”

Ɔkaa sɛ, “Ɛyɛ, Dɔkota Best, me yɛ—m’abɔ hu.”

Ɔkaa sɛ, “Mɛyɛ biribi afa saa adeɛ no ho!”
241 Ɔkaa sɛ, “M’abɔ hu sɛ worentumi mmua m’asɛmmisa
merɛmerɛ yi.” Ɔyɛɛ nwunu te sɛ kɔkumba, na na onim baabi a
ɔgyina. Enti afei ɔde saa Twerɛsɛm no tenaa ase wɔ hɔ.

Ɔkaa sɛ, “Fa simma aduasa, mɛmammuaeɛ ɛno akyi!”
242 Na Onuabarima panin Bosworth tenaa hɔ na ɔfaa saa
Twerɛsɛm no na ɔde kyekyeree saa ɔbarima no kɔpem sɛ n’anim
yɛɛ kɔkɔɔ a wobɛtumi apamankese wɔ so, mpo.
243 Ɔsɔre firii hɔ, abufuo mu, na ɔtoo nkrataa no guu fam, foroo
hɔ na ɔkaa Campbellite nsɛmpa a ɛyɛ. Na me yɛ Baptistni, me
nim deɛ wɔgyedie. Ɔrennyɛ…Ɔreka asɛm fa owusɔreɛ ho, “‘sɛ
deɛ ɛporɔ yi hyɛ deɛ ɛmporɔ a,’ afei yɛbɛnya Nyankoma ayaresa.”
Oh, me! Deɛn na yɛde Nyankoma ayaresa bɛyɛ berɛ a yɛahyɛ deɛ
ɛmporɔ no (“sɛ deɛ ɛporɔ yi hyɛ deɛ ɛmporɔ a,” awufoɔ wusɔreɛ)?
Ɔgyee anwanwadeɛ a Yesu yɛɛ no Lasaro ho no ho akyinnyeɛ
mpo, ɔkaa sɛ, “Ɔwuu bio, na ɛyɛ berɛ tiaa bi.”Wohunu?
244 Na berɛ a ɔfaa mu saa no, ɔkaa sɛ, “Mo mfa saa Nyankoma
yaresafoɔ no mmra na ɔmɛyɛ na me nhwɛ!”

245 Wɔtwɛnee kakra afei. Onuabarima Bosworth kaa sɛ, “Wo ho
yɛ me nwanwa, Onuabarima Best, sɛ wo mmuaa asɛm baako a
me bisaa wo.”
246 Na enti ɔyɛɛ kitikiti paa afei, ɔkaa sɛ, “Mo mfa saa
Nyankoma yaresafoɔ nommra na ɔmɛyɛ name nhwɛ!”

Ɔkaa sɛ, “OnuabarimaBest, wo gyedi sɛ nnipa renya nkwa?”
Ɔkaa sɛ, “Nokorɛ!”
Ɔkaa sɛ, “Wo bɛ pɛ sɛwɔbɛfrɛwoNyankoma agyenkwa?”
Ɔkaa sɛ, “Ɛntesaa da!”

247 “Ɛnyɛ…Saammawo nyɛNyankoma agyenkwa esiane sɛwo
kasa faa ɔkra nkwagyeɛ ho nti.”

Ɔkaa sɛ, “Ɛyɛ, ɛntesaa da!”
248 Ɔkaa sɛ, “Ɛnyɛ ɛno na ɛma Onuabarima Branham yɛ
Nyankoma yaresafoɔ sɛ ɔrekasa fa Nyankoma ayaresa de ma
nnipadua no. Ɔnyɛ Nyankoma yaresafoɔ, ɔkyerɛ nnipa kɔ Yesu
Kristo nkyɛn.”
249 Na ɔkaa sɛ, “Mo mfa no mmra, ɔmɛyɛ na me nhwɛ! Mo mma
me nhwɛ nnipa no, afe sɛ ɛnnɛ, na mɛka makyerɛ mo sɛ mɛgye
No adi anaa menyɛ.”
250 Onuabarima Bosworth kaa sɛ, “Onuabarima Best, ɛno
gyegye te sɛ asɛm foforɔ wɔ Kalvari, ‘Firi Asennua no ho si fam
na yɛbɛgye Wo adi.’” Wohunu?
251 Na enti, oh, afei ne bo fuu yie. Ɔkaa sɛ, “Mo mma no nyɛ na
me nhwɛ! Mo mma no nyɛ na me nhwɛ!” Wɔn a wɔhwɛ nhyiamu
no so no maa no tenaa ase. Ɔnante kɔɔ hɔ, na Pɛntɛkosteni
ɔsɛmpakani bi gyina hɔ, ɔpiapiaa no wɔ asɛmka adwa no so. Na
enti wɔmaa no gyaee. (Enti Onuabarima Bosworth kaa sɛ, “Ɛha,
ɛha! Daabi, daabi.”) Enti wɔn a wɔhwɛ nhyiamu no so no maa
no tenaa ase.
252 Raymond Richey sɔreeɛ, ɔkaa sɛ, “Yei ne Anafoɔfam Baptist
Fekuo no suban?” Ɔkaa sɛ, “Mo Baptist asɔfoɔ, ɛyɛ Anafoɔfam
Baptist Fekuo no na ɛsomaa ɔbarima yi baa ha anaa ɔno ara
na ɔbaa ha?” Wɔamma mmuaeɛ. Ɔkaa sɛ, “Me bisaa mo!” Ɔnim
wɔn, mu biara.
253 Wɔkaa sɛ, “Ɔno ara na ɔbaeɛ.” Ɛfiri sɛ me nim sɛ Baptistfoɔ
gye Nyankopɔn mu ayaresa di, nso. Enti afei ɔkaa sɛ, “Ɔno ara
na ɔbaeɛ.”
254 Enti afei deɛ ɛsiiɛ nie. Afei Onuabarima Bosworth kaa sɛ,
“Me nim sɛ Onuabarima Branham wɔ nhyiamu no ase, sɛ ɔpɛ sɛ
ɔbɛba na wabɛgya atiefoɔ no kwan a, ɛyɛ paa.”

Enti Howard kaa sɛ, “Wo deɛ tena ase dinn!”
Me kaa sɛ, “M’atena ase din.”

255 Na afei ɛhɔ ara na Biribi baeɛ, ɛfirii aseɛ twaa ne ho, na me
nim sɛ Ɛyɛ Awurade Bɔfoɔ no, kaa sɛ “Sɔre!”

256 Nnipa bɛyɛ ahannum memaa wɔn nsa so sei, faa nkonwa no
ntam, baa asɛmka adwa no so.
257 Me kaa sɛ, “Nnamfonom, me nyɛ Nyankopɔn mu yaresafoɔ.
Me yɛ mo nuabarima.” Me kaa sɛ, “Onuabarima Best, ɛnyɛ…”
Anaa, “Onuabarima Best,” ma kaa sɛ, “ɛnyɛ animtiabuo mma
wo, me nuabarima, ɛnyɛ koraa. Wo wɔ ho kwan sɛdeɛ wadwene
kyerɛ wo, saa nso na me wɔ.” Me kaa sɛ, “Ɛwɔ mu saa,
wahu sɛwanntumi ankyerɛ sɛ ɛyɛ nokorɛ, deɛ woreka, a
ɛfiri Onuabarima Bosworth hɔ. Nanso wanntumi amma obi a
wɔakenkan Twerɛ Kronkron no yie anyɛ, deɛ onim saa nnoɔma
no.” Me kaa sɛ, “Na sɛ wɔresa nnipa yadeɛ deɛ, merentumi nsa
wɔn yadeɛ, Onuabarima Best. Mmomme wɔ ha anadwo biara, sɛ
wo pɛ sɛ wo hunu sɛ Awurade reyɛ anwanwadeɛ a, wo deɛ bra.
Ɔyɛ no anadwo biara.”
258 Na ɔkaa sɛ, “Me pɛ sɛ me hunu sɛ woresa obi yadeɛ na me
nhwɛ wɔn! Wo bɛtumi de wo ndwodwoɔ tumi no adwodwo wɔn,
mmom” kaa sɛ, “me pɛ sɛme huwɔnwɔ afe sɛsɛɛ!”

Me kaa sɛ, “Ɛyɛ, wo wɔ ho kwan sɛ wo hwehwɛ wɔn mu,
Onuabarima Best.”
259 Ɔkaa sɛ, “Obiara nni hɔ gyesɛ mo tibɔnkɔsɔfoɔ akronkron-
amunimunifoɔ yi na mo bɛgye saa nnoɔma yinom adie.
Baptistfoɔ ngye nkwaseasɛm sei nni.”
260 Onuabarima Bosworth kaa sɛ, “Twɛn kakra.” Ɔkaa sɛ, “Mo
mu dodoɔ sɛn, wɔ nnawɔtwe mmienu nhyiamu yi mu, a mo
wowɔ Baptist nsafo a ɛwɔ Houston mu wɔ ha, na mo bɛtumi
akyerɛ sɛ ɛyɛ nokorɛ sɛ Nyankopɔn Tumfoɔ asa mo yadeɛ berɛ
a Onuabarima Branham baa ha yi?” Na wɔn a wɔsɔre gyinaa hɔ
boro ahasa. Ɔkaa sɛ, “Yei nso ɛ?”
261 Ɔkaa sɛ, “Wɔnnyɛ Baptistfoɔ!” Ɔkaa sɛ, “Obiara bɛtumi adi
adanseɛ biara, ɛnomma no nkɔso ara nyɛ nokorɛ!”
262 Ɔkaa sɛ, “Nyankopɔn Asɛm ka sɛ ɛyɛ nokorɛ, na worentumi
nnsi kwan saa. Na nnipa no ka sɛ ɛyɛ nokorɛ, na worentumi nnyi
saamfiri hɔ. Enti deɛn naworeyɛ afa Ɛno ho?”Hwɛ, deɛ ɛteɛ.
263 Me kaa sɛ, “Onuabarima Best, me ka deɛ ɛyɛ Nokorɛ nko ara.
Na sɛ me di nokorɛ a, ɛyɛ Nyankopɔn asɛdeɛ sɛ ogyina Nokorɛ
no akyi.” Me kaa sɛ, “Sɛ Ɔrennyɛ…Sɛ Ɔrenyina Nokorɛ no akyi
a, ɛnneɛ na Ɔnyɛ Nyankopɔn.” Na me kaa sɛ, “Me nnsa nnipa
yadeɛ. M’awoɔ mu no na me wɔ—me wɔ akyɛdeɛ a wɔde hunu
nnoɔma, hunu sɛ asi.” Me kaa sɛ, “Me nim sɛ wɔnnte m’aseɛ,
nanso merentumi nyɛ nkyɛne sɛ merehyɛ deɛ ɛwɔ m’akoma mu
mma.” Me kaa sɛ, “Me gyedi sɛ Yesu Kristo sɔre firii owuo mu.
Na sɛ Honhom a ɛba na ɛyi anisoadehunu kyerɛ ne deɛ ɛkeka ho,
sɛ wɔrebisa ɛho asɛm a, bra ha na bɛhwehwɛmu.”Me kaa sɛ, “Ne
nyinaa ne no.” Afei me kaa sɛ, “Mmom me deɛ, merentumi nyɛ
hwee wɔ me ara me mu.” Na me kaa sɛ, “Sɛ me ka Nokorɛ no a,
ɛyɛNyankopɔn asɛdeɛmame, sɛ ɔdi adanseɛ sɛ ƐyɛNokorɛ no.”

264 Na saa berɛ no ara, Biribi kɔɔ so, “Whoooossssh!” Ɛha yi na
Ɔbaaeɛ, ɔbaa fam hɔ ara. Na Amerika Mfoninitwafoɔ Kuo no,
Douglas Beaeɛ a wɔtwa mfonini wɔ Houston, Texas no, a wɔwɔ
afidie kɛseɛ a wɔde twa mfonini (na wɔnni ho kwan sɛ wɔtwa
mfonini), wɔtwaa mfonini no.
265 Berɛ a wɔbaa hɔ sɛ wɔrebɛtwa Owura Best mfonini, na ɔno—
ɔno kaa sɛ, ansa na me kɔɔ fam hɔ no, ɔkaa sɛ, “Twɛn kakra!
Me nyaa adeɛ nsia a ɛbaa ha!” Ɔkaa sɛ, “Ɛha yi, twa me nfonini
no seesei!” Na ɔde ne nsateaa wuraa saa hoteni akɔkora no
hwene mu, te sei, kaa sɛ, “Afei mo ntwa me mfonini!” Na wɔyɛɛ
saa. Afei ɔpomaa twɛdeɛ na ɔmaa so, kaa sɛ, “Afei mo ntwa
me mfonini!” Na wɔtwaa no te sei. Afei ɔyɛɛ te sei, de yɛɛ sɛ
wɔntwa no mfonini. Ɔkaa sɛ, “Wo bɛhunu yei wɔ me nwoma no
mu!” te saa.
266 Onuabarima Bosworth gyinaa hɔ na wɔanka hwee. Afei
wɔtwaa Yei mfonini no.
267 Wɔ kwan so rekɔ fie saa anadwo no, (Katolik abarimaa bi
faae), ɔka kyerɛɛ abarimaa foforɔ yi sɛ, ɔkaa sɛ, “Wo dwene Adeɛ
yi ho sɛn?”
268 Ɔkaa sɛ, “Me nim sɛ me kasa tiaa no. Saa kɔmpɔ no a ɛfirii
saa ɔbaa no menem no, me kaa sɛ ɔdwodwoo no.” Ɔkaa sɛ,
“Mɛtumi ayɛ mfomsoɔ wɔ ho.”

Ɔkaa sɛ, “Deɛn nawo dwene fa saamfonini no ho?”
“Me nnim.”

269 Wɔde too aduro mu. Ne mfonini no nie, mo bɛtumi abisa
no sɛ mo pɛ a. Wɔkɔɔ fie, ɔtenaa hɔ nomm tawa. Ɔkɔɔ mu
kɔtwee Onuabarima Bosworth, ne saman baako. Ɔtwee mmienu,
mmiɛnsa, nnan, nnum, nsia, na ɛmu baako biara yɛ hunu.
Nyankopɔn mma kwan sɛ wɔntwa Ne hoteni ɔbarima akɔkora a
ɔne saa nyaatwomni, ɔde ne hwene, anaa ne nsa, twɛdeɛ rewoso
wɔ ne hwene ase sei mfonini. Ɔremma ho kwan.
270 Wɔtwee baako a ɛdi hɔ, na Ɛno nie. Ɔbarima no nyaa akoma
yadeɛ, wɔkaae, saa anadwo no.
271 Na wɔde saman yi kɔɔ Washington, DC. Wɔdii ho adanseɛ,
na wɔde sane bae.
272 Na George J. Lacy, F.B.I. panin wɔ nsanonsensaneɛ ne
nkrataasɛm mu, ne deɛ ɛkeka ho no, akɛsefoɔ no mu baako wɔ
wiase nyinaa, wɔde no baa hɔ na ɔde nna mmienu hwehwɛɛ
afidie a wɔde twa mfonini no, nkanea, ne biribiara ɛka ho. Na
berɛ a yɛbaa saa awia no, ɔkaa sɛ, “Ɔsɔfoɔ Branham, m’akasa
atia wo pɛn, nso.” Ɔkaa sɛ, “Na me kaa sɛ ɛyɛ nyansahunu mu
adesua a wɔde hwehwɛ nnipa adwene ne wɔn nneyɛɛ mu, obi kaa
sɛ wɔahunu Hann bi ne nnoɔma te saa.” Na ɔkaa sɛ, “Wo nim,
na nyaatwomni akɔkora no na ɔka sɛ” (ɔrekyerɛ annyeanieni no)
“‘saa mfonini no, saa kontonkurowi no ɛwɔ Kristo ho no, ɛwɔ
ahotefoɔ no ho no,’ ɔkaa sɛ, ‘ɛno yɛ nyansahunu mu adesua a

wɔde hwehwɛ nnipa adwene ne wɔn nneyɛɛ mu kwa.’” Nanso
ɔkaa sɛ, “Ɔsɔfoɔ Branham, afidie yi a wɔde twa mfonini no ani
rentwa nyansahunumu adesua a wɔde hwehwɛ nnipa adwene ne
wɔn nneyɛɛ mu! Hann no tɔɔ ahwehwɛ no so, anaa saman no, na
Ɛno nie.” Na ɔkaa sɛ…
273 Me de kɔmaa wɔn. Ɔkaa sɛ, “Oh, owura, wo nim saa adeɛ yi
boɔ a ɛsom?”

Na me kaa sɛ, “Ɛnnkɔ mma me, onuabarima, ɛnnkɔ mma
me.” Na enti ɔkaa sɛ…
274 “Ɛwɔ mu, ɛremma mmɛyɛ adwuma wɔ berɛ a wo te ase,
mmom da bi, sɛ aniteɛ kɔ so na Kristosom wɔ hɔ a, biribi wɔ
hɔ a ɛbɛsi afa yei ho.”
275 Enti, nnamfonom, anadwo yi, sɛ yei ne yɛn nhyiamu a ɛtwa
toɔ wɔ asase yi so a, wo ne me atena Nyankopɔn Tumfoɔ no
Animpa mu. M’adanseɛ yɛ nokorɛ. Bebree, nnoɔma bebree, sɛ
yɛretwerɛ a ɛbɛyɛ nwoma pii, mmomme pɛ sɛmo hunu.
276 Dodoɔ sɛn na ɛwɔ ha a ampa ara, ɛnyɛmfonini no, awɔahunu
Hann No ankasa sɛ ɛgyina baabi a mereka asɛm no? Mo mmamo
nsa so, dan no mu nyinaa, obiara a wɔahu No pɛn. Hwɛ, nsa bɛyɛ
nwɔtwe anaa du a ɛte ha.
277 Wo ka sɛ, “Wɔtumi—wɔtumi hu No na me deɛ me nhu No?”
Aane, owura.
278 Saa—saa Nsoroma no a na mmarima anyansafoɔ no di akyire
no, sianee nhwehwɛmubea biara ho. Obiara anhu No gyesɛ wɔn.
Wɔn nko ara na wɔhunuu No.
279 Elia gyina hɔ rehwɛ ogya teaseɛnam no nyinaa, ne biribiara
a ɛka ho. Na Gehasi nso hwɛɛe, wannhu wɔn baabiara.
Onyankopɔn kaa sɛ, “Bue n’ani ma no nhunu.” Na afei ɔhunuu
wɔn, hwɛ. Mmom na ɔyɛ abarimaa papa, gyina hɔ rehwɛ, nanso
wannhu no. Nokorɛ. Wɔde ama binom sɛ wɔnhunu, na ebinom
nso sɛ wɔnnhunu. Na saa yɛ nokorɛ.
280 Afei seesei mo a mo nhunuu No da no, nhunuu No da, ne
mo a mo de mo honam ani na ahu No na mo nhunuu mfonini
no, nanso wɔn a ahunu mfonini no wɔ nyinasoɔ kɛseɛ kyɛne mo
a mo de mo honam ani ahu No no. Ɛfiri sɛ mo, de honam ani,
bɛtumi ayɛ mfomsoɔ, ɛbɛtumi ayɛ aniwaso nnaadaa. Ɛyɛ nokorɛ
saa? Nanso Saa nyɛ aniwaso nnaadaa, Saa yɛ Nokorɛ no, baabi a
abɔdeɛ mu nyansasua nhwehwɛmu akyerɛ sɛ Ɛno yɛ Nokorɛ no.
Enti Awurade Yesu na ayɛ yei.

“Deɛn na wo dwene sɛ Ɛyɛ afei,” wo ka sɛ, “Onuabarima
Branham?”
281 Me gyedi sɛ Ɛyɛ Ogya Fadum korɔ no ara a ɛdii Israel mma
no anim firi Misraim kɔɔ Palestina no. Me gyedi sɛ Ɛyɛ Hann
Bɔfoɔ korɔ no ara a ɔbaa wɔ—wɔ afiase hɔ na ɔbaa Ɔhoteni Petro
nkyɛn na ɔkaano, na ɔkɔɔ anim na obuee pono no na ɔde no baa
hann mu no. Na me gyedi sɛ Ɛyɛ Yesu Kristo a ɔte saa ara nnora,

ɛnnɛ, ne daapim. Amen! Ɔyɛ Yesu korɔ no ara ɛnnɛ sɛdeɛ na Ɔteɛ
nnora no. Ɔbɛyɛ Yesu korɔ no ara saa daa.
282 Na berɛ a merekasa fa Ho no, saa Hann korɔ no ara a ɛwɔ saa
mfonini no so no…gyina anamɔn a ɛnnuru mmienu firi baabi a
me gyina seesei ara. Ɛyɛ nokorɛ. Merentumi mfa ma—m’ani nhu
No, nanso me nim sɛ Ɛgyina ha. Me nim sɛ Ɛretena me mu seesei
ara. Oh! Sɛ anka wobɛtumi ahunu nsonsonoeɛ a ɛwɔ mu berɛ a
Nyankopɔn Tumfoɔ no tumi aba, ne sɛdeɛ nnoɔma yɛ sononko!
283 Ɛno yɛ akansie, ma obiara. Meremmɔ mpaeɛ mma ayarefoɔ
biara, merebɛtu wɔn ahyɛ nsam. Mmom anisoadehunu no sɛne
nnipa no so. Uh-huh. Onyankopɔn nim. Me remfrɛ mpaebɔ
santene biara, me remamo atena hɔ ara. Mo mu dodoɔ sɛn na mo
nni mpaebɔ krataa? Mo mma yɛnhwɛ mo nsa, obi a onni mpaebɔ
krataa, ɔnni mpaebɔ krataa.
284 Ɔbaa tuntum a ɔte ha yi, me hunuu sɛ wo maa wo nsa
so. Ɛyɛ nokorɛ? Wo deɛ sɔre gyina hɔ sɛdeɛ mɛyi wo nko ara
apue berɛ tiaa bi. Me nnim deɛ Honhom Kronkron no bɛka,
mmom worehwɛ mɛ din nokorɛ mu. Wo nni mpaebɔ krataa? Sɛ
Nyankopɔn Tumfoɔ no bɛyi deɛ ɛreha wo akyerɛ me a…Mereyɛ
yei de afiri aseɛ, deɛ ɛrefiri aseɛ. Wo gye me di sɛ…Wo nim sɛ
biribiara nni…adeɛ papa baako mpo nni me ho. Sɛ wo yɛ ɔbaa
warefoɔ a, me nkyɛne wo kunu. Me yɛ ɔbarima kɛkɛ. MmomYesu
Kristo yɛ Nyankopɔn Ba no, na wɔasoma Ne Honhom sɛ ɛmɛdi
nnoɔma yi nom ho adanseɛ.
285 Sɛ Nyankopɔn bɛka deɛ afom wɔ wo mu akyerɛ me a (na wo
nim sɛ kwan biara nni hɔ sɛ me ne wo anya nkutahodie biara),
wo de w’akoma nyinaa bɛgye adi? [Onuabaa no ka ho asɛm—Ɔs.]
Onyankopɔn nhyira wo. Afei wo mogya borosoɔ no afiri wo so.
Deɛ nawowɔ ne no. Ɛno nyɛ nokorɛ? Afei tena ase.
286 Wo deɛ gyedi saa berɛ baako no! Me to nsa frɛ obiara sɛ wo
bɛgye No adie.
287 Mo nhwɛ ha, mo mma menka biribi nkyerɛ mo. Marta, baa
Awurade Yesu nkyɛn. Saa akyɛdeɛ no anka ɛrennyɛ adwuma…
Akyire yi a Agya no ayi deɛ Ɔrebɛyɛ akyerɛ No dada no. Anka
ɛrenyɛ adwuma. Mmom ɔkaa sɛ, “Awurade, me…Sɛ Wo wɔ
ha a, anka me nuabarima anwu.” Ɔkaa sɛ, “Mmom me nim sɛ
seesei mpo biribiara a Wo bisa Nyankopɔn no, Nyankopɔn de
bɛma Wo.”
288 Ɔkaa sɛ, “Me ne Owusɔreɛ ne Nkwa, deɛ ɔgye Me die no sɛ
wɔawu mpo a, ɔbɛsɔre. Na obiara a ɔte aseɛ na ɔgye Me die no
renwu da. Wo gye yei di?”
289 Tie deɛ ɔbaa no kaaeɛ. Ɔkaa sɛ, “Aane, Awurade. Me gyedi sɛ
biribiara a Waka yɛ Nokorɛ no. Me gyedi sɛ Wo ne Nyankopɔn
Ba no aworebawiase no.” Ɛno ne n’akwan, ahobraseɛmu.

Wowɔ atenka sononko, wo nni, ɔbaa? Aane. Ɛyɛ nokorɛ.

290 Ɔbaa ketewa a wo te hɔ no, deɛ ɔtoa wo so no, nso, ahonhono
ne mmaa yadeɛ reha wo. Ɛno nyɛ nokorɛ, ɔbaa? Sɔre kakra, ɔbaa
ketewa a ɔhyɛ atadeɛ kɔkɔɔ no. Wo bɛnee paa, anisoadehunu no
aba wo so. Ahonhono, mmaa yadeɛ. Saa yɛ nokorɛ? Na biribi
a ɛwɔ w’abrabɔ mu nie (w’anya—w’anya nhwɛ haa wɔ wo so):
w’anya ateetee pii wɔ w’abrabɔ mu, ɔhaw pii. Na saa ɔhaw no
fa wo dɔfoɔ bi ho, ɛyɛ wo kunu. Ɔyɛ ɔsabofoɔ. Ɔrenkɔ asɔre. Sɛ
saa yɛ nokorɛ a, ma wo nsa so. Onyankopɔn nhyira wo, ɔbaa. Kɔ
fie seesei na wo nsa nka wo nhyira. Wɔasa wo yadeɛ, wato hann
wɔ wo so.
291 Ɔbarima no a ɔte hɔ toa ne so no. Wo, owura, wo gyedi?
[Onuabarima no ka sɛ, “Aane. Me gyedi.”—Ɔs.] Wo de w’akoma
nyinaa? [“Aane, owura.”] W’atenka baako ayera. Ɛyɛ atenka
wɔde hua adeɛ. Ɛnyɛ nokorɛ saa? Sɛ ɛyɛ nokorɛ a, him wo nsa.
[“Ɛyɛ nokorɛ.”] Fa wo nsa to w’ano, te sei, ka sɛ, “Awurade
Yesu, me de m’akoma nyinaa gye Wo di.” [“Awurade Yesu, me de
m’akoma nyinaa gye Wo di.”] Onyankopɔn nhyira wo. Kɔ seesei.
Wo nsa bɛka wo ayaresa.
292 Mo nya gyedie wɔ Nyankopɔnmu! Deɛn namo nyinaa dwene
fa Ho, akyire hɔ? Mo gye di? Mo nya ɔbuo!
293 Ɔbaa bi wɔ hɔ a ɔte akyire hɔ wɔ ntweaso hɔ. Me hunu saa
Hann no sɛ ɛsensɛne ne so. Ɛno ne kwan baako a mɛtumi de aka
deɛ ɛfa ne ho, saa Hann no a ɛsensɛne hɔ no. Hann yi a ɛwɔ ha yi
sensɛne ɔbaa no so. Ebia simma kakra bi, sɛ mɛtumi ahunu deɛ
ɛyɛ a. Ɛbɛ ba…Ɔbaa no rehunu amane firi—firi akoma yadeɛ
mu. Ɔrehwɛ me din.
294 Na ne kunu te ne nkyɛn pɛɛ. Na ne kunu no wɔ yadeɛ bi,
w’ayare kakra, basaa, yare. Ɛnyɛ nokorɛ saa, owura? Ma wo nsa
so sɛ saa yɛ nokorɛ a. Ɛyɛ nokorɛ, ɛyɛ wo, ɔbaa, a wo bɔ duku
ketewa bi no. Owura no, ɛnyɛ nokorɛ saa? Wo nyɛɛ basaa ɛnnɛ?
Wo yɛfonomu yɛwo basaa, ɔbarima no. Ɛyɛ nokorɛ.
295 Mo nyinaa de mo akoma nyinaa gye di, mo mmienu? Mo gye
No tomu? Owura, me ka kyerɛ wo, wo nso, me huwo nsa wɔ soro,
su a ɛyɛ tawa nom. Gyae saa yɛ. Wo nom tawa, ma ɛnyɛ saa, ɛma
wo yare. Ɛnyɛ nokorɛ saa? Sɛ ɛyɛ saa a, him wo nsa te sei. Ɛno
ne deɛ ɛma wo yɛ basaa. Ɛnyɛ mma wo ntini. To adefoo no twene
na ɛnyɛ bio, na wo bɛdiso na wo ho atɔ wo, na wo yere akoma
yadeɛ no bɛfiri hɔ. Wo gye saa di? Ɛnyɛ nokorɛ saa? Me ntumi
nhunu wo yie, na wo nim saa, mmom wo kura tawa…wɔ—wɔ
wo kotokuom wɔ animu. Ɛyɛ nokorɛ. Yi nnoɔma no pue na fa wo
nsa to wo yere so, ka kyerɛ Nyankopɔn sɛ wo ne saa nnoɔma no
atwam, wo bɛ kɔ fie ahotɔmu, wo ne wo yere ho bɛtɔ mo. Nhyira
nka Awurade Yesu Din!

Mo de mo akoma nyinaa gye di?
296 Ɔbaa ketewa yi a wo te ha rehwɛ me yi. Wo a wo wɔ…ɛhɔ
wo wɔ animu akonwa no so, wo te ha. Ɔbaa ketewa a wo kura…
rehwɛ me, te hɔ pɛɛ. Wo nyɛ…Wo kura mpaebɔ krataa, ɔbaa,

wɔ ha? Wo nkura mpaebɔ krataa biara? Wo de w’akoma nyinaa
gyedi?Wo gyedi sɛ YesuKristo bɛtumi amawo ho atɔwo?
297 Deɛn na wo dwene fa Ho, wo a wo te hɔ toa ne so no? Wo kura
mpaebɔ krataa, ɔbaa? Wo nni bi? Wo pɛ sɛ wo ho tɔ wo, nso? Wo
mpɛ sɛ wo bɛkɔ akɔ didi bio sɛ deɛ na wo yɛ dada no, na yɛfono
yadeɛ no afiri hɔ? Wo gyedi sɛ Yesu resa wo yadeɛ seesei? Sɔre
gyina hɔ sɛ wo gyedi sɛ Yesu Kristo asa wo yadeɛ a. Na wo wɔ
yɛfono mu kuro, wo nni? Ɛfiri adwene mu haw. Mmerɛ tentene
ni na wanya adwene mu haw. Titiriw asid ne nnoɔma, anaa me
kyerɛ sɛ ɛyɛ asid, na ɛmawo se femfem sɛwo kesuwɔw’anomu a.
Saa yɛ nokorɛ. Aane, owura. Ɛyɛ nsono mu kuro, ɛwɔ wo yɛfono
no ase. Berɛ bi duru a ɛhyehye wo titiriw sɛ wo di paano ne bɔta
wie a. Saa yɛ nokorɛ? Ɛnyɛ sɛ merekenkan w’adwene, mmom
Honhom Kronkron no nyɛ mfomsoɔ. W’asa wo yadeɛ seesei. Kɔ
fie, wo ho ntɔ wo.
298 Deɛn na mo a mo wɔ akyire hɔ ntentensoɔ no reyɛ? Mo mu bi
wɔ hɔ a mo nni mpaebɔ krataa, mo mma mo nsa so. Obi a ɔnni
mpaebɔ krataa. Ne nyinaa yɛ, mo nya ɔbuo, mo mfa mo akoma
nyinaa nye nni. Abrannaa no soro hɔ nsoɛ? Mo nya gyedie wɔ
Nyankopɔn mu.
299 Merentumi nyɛ yei wɔ me ara me mu, ɛyɛ ɔno nko ara Ne
kɛseyɛ adom. Mo gyedi? Me tumi kasa sɛ Ɔyi kyerɛ me nko ara.
Sɛ deɛ mo gyedie…Me ka saa de woso mo gyedie, afei me hwɛ
kwan a Ɔbɛdi m’anim. Mohunuu yei—yei nyɛ mo nuabarima? Mo
gyina Ɔno Animpa mu. Ɛnyɛ me na mereyɛ yei, ɛyɛ mo gyedie
na Ɛde reyɛ adwuma. Merentumi mma No nyɛ adwuma. Ɛyɛ mo
gyedie na ɛreyɛ. Me nni kwan biara sɛ mɛma No ayɛ adwuma.
Simma kakraa bi.
300 Wɔ ntwea yi so me hunu ɔbarima tuntum bi te hɔ, asɛ ɔyɛ
panin, ɔhyɛ ahwehwɛniwa. Wo kura mpaebɔ krataa, owura? Sɔre
gyina wo nan so simma. Wo gye me di sɛ Nyankopɔn akoa, wo de
w’akoma nyinaa? Wo redwene obi foforɔ ho, worenyɛ? Sɛ saa yɛ
nokorɛ a, him wo nsa. Ɛnyɛ sɛ ɛfiri sɛ ɛyɛ me, wo nuabarima.
Seesei, wo nkura mpaebɔ krataa. Kwan biara nni hɔ sɛ wobɛdi
santene no mu, ɛfiri sɛ wo nni mpaebɔ krataa. Afei, sɛ mo mu
bi kura mpaebɔ krataa a, ma ɛnyɛ—ma ɛnyɛ—m’ ɛnnsɔre, wahu,
ɛfiri sɛ wo bɛnya akwanya aba santene nomu.
301 Afei me hunu saa Hann no sɛ ɛsensɛne ne so. Ɛnya
mmɛyɛɛ anisoadehunu. Merentumi nsa wo yadeɛ, onuabarima,
merentumi. Onyankopɔn nko ara na ɔbɛtumi ayɛ saa. Mmom
wo…wo…wowɔ gyedie. Wo regye adi. Na biribi wɔ hɔ—biribi,
ɛyɛ—ɛyɛ ɛno na ayɛ, kwan bi so.
302 Sɛ Nyankopɔn Tumfoɔ bɛka akyerɛ ɔbarima yi deɛ ne haw
teɛ a, mo a mo aka no mo bɛgye mo ayaresa? Ɔbarima bi wɔ hɔ,
ɔgyina hɔ bɛyɛ anammɔn du, dunnum firi me ho, me nhunuu no
da wɔ m’abrabɔ mu. Ɔyɛ ɔbarima kɛkɛ gyina hɔ. Sɛ Nyankopɔn
Tumfoɔ bɛyi deɛ ɛnyɛ wɔ saa ɔbarima yi mu akyerɛ a, ɛsɛ sɛ

mo mu biara nante pue ha sɛ nnipa a wanya ahotɔ. Deɛn bio na
Nyankopɔn bɛtumi ayɛ? Saa yɛ nokorɛ?
303 Owura, biribiara nyɛɛ wo. W’ayɛ merɛ, wo sɔre anadwo
kakra, dwonsɔ ne deɛ ɛkeka ho, mmom ɛnyɛ ɛno ne wo haw.
Wo haw fa w’abarimaa ho. Na w’abarimaa no wɔ nteteɛbea bi,
na ɔwɔ nnipa su mmienu. Saa yɛ nokorɛ? Him wo nsa sɛ saa yɛ
nokorɛ a. Saa yɛ nokorɛ paa.
304 Dodoɔ sɛn na mo gyedi sɛ seesei ara Yesu Kristo Nyankopɔn
Ba no gyina ha? Mo mma yɛnsɔre na yɛnyi no ayɛ na yɛnsa nka
yɛn ayaresa.
305 Onyankopɔn Tumfoɔ, Nkwa Mafoɔ, Wo ma akyɛdeɛ pa
nyinaa,Wowɔ ha, Awurade YesuKristo korɔ no ara, te saa nnora,
ɛnnɛ, ne daapem.
306 Na, Satan, wayɛ sheeshee wɔ nkurɔfoɔ yi so akyɛ, firi wɔn
mu pue! Meka Nyankopɔn teasefoɔ a Ɔno Animpa wɔ ha seesei
ara wɔ Ogya Fadum mu yi sɛ, gyae saa nnipa yi mu! Na firi wɔn
mu pue, wɔ Yesu Kristo Din mu!
307 Obiara mma ne nsa so na mo nyi Nyankopɔn ayɛ, na mo nsa
nka mo ayaresa, obiara. [Asɔrefoɔ no yi Nyankopɔn ayɛ—Ɔs.] 

Ɛho tumi nyinaa yɛ twerɛfoɔ no dea. Saa nwoma yi 

